
Aféierung

Iwwert d’'Schraasseger Lager ass wuel schonn e puer mol
eppes geschriwwe ginn, haaptsachlech a Form vu méi
klengen Artikelen a Broschiiren zou bestémmten Anni-
versairen oder och emol an engem Buch, wou et dann
awer just ee vu villen Artikele war, deen sech domat be-
schaftegt huet. Als haiteg « Bewunner vun désem Lager »
(si wunnen allen zwee um Areal vum fréiere Lager) huet
et den Auteuren dofir interessant geschéngt,zesummen-
zedroen wat bis elo veréffentlecht ginn ass a mat neien
a méi rezenten Erkenntnisser an enger eegestanneger
klenger Publikatioun dem interesséierte Lieser zougang-
lech ze maachen.

D'Geleeénheet huet sech erginn, wéi di Verantwortlech
vun der Gemeng Schétter mat der Iddi koumen, fir op der
Plaz vum fréiere Lager zu Schraasseg an der Schlassge-
wan, uewe beim Bésch, Hiwaisschélder opzestellen, mat
deenen d’Leit,déi do spadséiere ginn,op di fréier Existenz
vun désem Lager opmierksam kéinte gemaach ginn.

Dat war de Startschoss, fir nei no de Spueren ze sichen,
op déi vill Bewunner aus der Schlassgewan bei sech an
am Bésch fréier wuel schonn emol gestouss waren, déi se
dann awer nees vergiess, munchmol och zerstéiert hunn,
well si zu deem Moment net richteg eppes domat konn-
ten ufanken.

Och dAuteuren hunn sech missten dru ginn, fir erémze-
fannen, wat se viru Joren direkt hannert hirem Terrain
fotograféiert haten (Trapen, Ennerstdnn, Waasserbasen-
gen, Bétongsdallen, asw.), wat se sait langerer Zait awer
schonn net méi gesinn haten.! Dat meescht war an der
Téscht mat daregen Hecken a soss Gestraich esou dicht

1 (f.S.15,17 an Annexe IIl.

zou gewuess, datt et ouni Motorsee kaum ze bewaltege
war. DAngscht war och do, datt an der Straif um Rand
vum Bésch, wou di iewescht Brake vum Lager gestanen
hunn, scho villes duerch Béschaarbechten zerstéiert gi
war.

Emsou méi grouss war d’Freed, wéi lues a lues Verschid-
denes nees konnt fraigeluecht ginn,z. B. eng nach émmer
gutt erhalen Trap oder eng Bétongsdall. De geneeén
Emplacement vun dése stengen Zeie ware wichteg Un-
haltspunkten, fir nodréiglech d’Dimensiounen an den Op-
bau vum Lager richteg kénnen no ze zeechnen.

Den Ufank war gemaach an dunn ass et dréms gaange fir
d’Geschicht vum Schraasseger Lager an den historesche
Kontext ze setzen an ze beschreiwe, wat alles an de Joren
1941-1947 op déser Plaz passéiert ass.

= Wat war dat fir e Lager?

= Wéi huet et sech vun engem Reichsarbeitsdienst
(RAD) Lager zu engem Lager fir d’Internéierung vu
Kollaborateuren, engem Krichsgefaangenelager a
schlussendlech engem Militarcamp entwéckelt?

= Weéi eng Ménschen hunn hei a wéi enge
Konditioune gewunnt a geschafft, respektiv waren
hei agespaart?

= Awat ass mat deenen 10 Brake geschitt, déi hei
stoungen?

MERCI all deenen, déi eis bei der Realisatioun vun déser
Publikatioun mat Fotoen, Rot an Dot gehollef hunn!

Offiziellt RAD-Ofzeechen mat Spuet an leren

De Reichsarbeitsdienst (RAD)

De Reichsarbeitsdienst war eng vun de Schikanen, déi der
Létzebuerger Bevélkerung warend dem Zweete Weltkrich
vum daitschen Occupant opgezwonge goufen. Betraff
waren all Létzebuerger am Alter vun 18 bis ofgeschlosse
25 Joer. Anescht wéi d’'Wehr- oder Kriegsdienstpflicht war
d’Arbeitsdienstpflicht nét némme fir déi mannlech, ma och
fir déi weiblech Jugend geduecht. Parallel zu déser Ent-
wecklung hat d’Reichsleitung och Plang fir um Létzebuer-
ger Territoire eng Rei Aarbechtslageren opzeriichten. Wei
vill et dar waren a wou se stoungen, probéiere mir an
désen Zeilen duerzestellen, souwait d’Dokumenter déi
virleien eis dat erlaben. Dobai wélle mir dat Schraasseger
RAD Lager fir Aarbechtsmdnner méi genee énnert d’Lupp
hDelen an um Beispill vun désem Lager och e puer méi
prinzipiell Aspekter vun de RAD Lageren duerstellen.

ARBEITSDIENST AN
ARBEITSDIENSTPFLICHT

Den Arbeitsdienst an d'Arbeitsdienstpflicht un sech ware
keng reng Erfindunge vun den Nationalsozialisten. D’lddi
fir den eenzele Bierger mat senger Aarbechtskraaft an
d’Flicht ze huelen, zum Wuel vun der Allgemengheet,
kann ee scho bis an di Franséisch Revolutioun zeréck ver-
follegen. E groussen Opdriff krut se an Europa nom
Eischte Weltkrich, wéi Aarbechtslosegkeet sech iwwerall
breet gemaach huet. Besonnesch no der Weltwirtschafts-
kris vun 1929, wéi Masse vu Leit reegelrecht Honger ge-
lidden hunn, ass den Arbeitsdienst a ville Lanner als
sozialpolitesch Moossnam a Betruecht gezu ginn,vu Bul-
garien bis an di Vereenegt Staate vun Amerika. Hei hat de
President Roosevelt en am Kader vu sengem New Deal
mat de sougenannten Civilian Conservation Corps (CCC)
agefouert.!

Déi di dofir waren hunn doran eng Meéiglechkeet gesinn,
di vill Aarbechtslos vun der Strooss ze huelen, si virun
engem sécheren Hongerdoud ze retten oder hinnen ein-
fach nees e Sénn am Liewen ze ginn. Sécher wollt een
domat och verhénneren, datt émmer méi vun hinnen
sech géinge radikaliséieren. Déi di dogéint waren hunn
dora virun allem eng faschistesch Ausbeutung vu Mén-
schen an Nout gesinn. Amplaz Aarbechtsplazen zu engem
normale Loun ze schafen, géing ee mam Arbeitsdienst,
besonnesch wann een e fir obligatoresch erklaert, just
bélleg Aarbechtskraften erop ziichten a renge Lounofbau
bedreiwen.

Och zu Létzebuerg ass am Ufank vun den 30er Jore kon-
trovers doriwwer debattéiert ginn. Dobai huet d’Opposi-

1 Cf. Dés a méi Informatiounen iwwert den Arbechtsdéngscht
bei Kiran Klaus PATEL, 2002.

tioun der Regierung Dupong virgeworf, si weilt mat der
Aféierung vun engem Arbeitsdienst net némmen zu bélle-
gen Aarbechtskrafte kommen, ma och verhénneren, dat
eng effizient Versécherung géint dAarbechtslosegkeet
am Land géif agefouert ginn.?

An Daitschland war den Arbeitsdienst 1931, nach warend
der Weimarer Republik, a Form vun enger Aarbechtsbe-
schafungsmoossnam, deem sougenannte Freiwilliger Ar-
beitsdienst (FAD), agefouert ginn an iwwerall am Land
waren Aarbechtslageren aus dem Buedem geschoss.

RAD LAGEREN

Wei d’Nationalsozialisten 2 Joer drop un d’Muecht kou-
men hunn si séier erkannt, wéi een enormt Potential u
Méiglechkeeten sech hinne mat esou enger Mesure
géing bidden. Nieft dem Gewénn vu béllegen Aarbechts-
krafte fir éiergaizeg Bauprojeten, waren den Aarbechts-
déngscht an déi zougehéiereg Aarbechtslageren och ideal
Plaze fir grouss Schichte vun der jonker Bevélkerung ze
disziplinéieren a politesch ze manipuléieren. Hei konnte
Kaderen® ausgebilt a militareschen Drill trainéiert ginn,
kuerz, hei konnt op de Krich virbereet ginn.

Et war deemno net verwonnerlech, datt d’Nationalsozia-
listen de FAD konsequent fir hir Zwecker ugepasst an
ausgebaut hunn. Di besteeénd Lagere vum FAD sinn der
Reichsleitung énnerstallt an, énnert der Fuchtel vun hi-
rem geeschtege Papp,dem Reichsarbeitsfiihrer Konstantin
Hierl,ausgebaut an no an no méi staark an den Déngscht
vum Hitler senge Krichs-Plang gesat ginn. D’Organisa-
tioun gouf straff duerchstrukturéiert an agedeelt an iw-
wer 30 Arbeitsgauen, 182 Gruppen an 1260 Abteilungen.

War de FAD an Daitschland bis dohinner meeschtens nach
fraiwélleg, ass e mat dem Gesetz vum 26.06.1935 an den
RAD (Reichsarbeitsdienst) éEmgedeeft a generell fir Jugend-
lecher am Alter vun 19 bis 25 Joer obligatoresch ginn.

D’'Liewen am Lager gouf elo streng hierarchiséiert an den
Alldag vun den Aarbechtmdnner no militaresche Ritualen
ausgeriicht. Moies den Appell, d'Trainéiere vum Garde-d-
vous, d’Salutéieren an de Glaichschratt, Kierpertraining,
militdreschen Drill an allgemeng streng Virschréften
hunn den Dagesoflaf Emmer méi staark, bis an de kleng-
sten Detail, reglementéiert. D’Aarbechtsmdnner, wéi se
vun den Nazie genannt goufen, haten hire Spuet émmer
blétz blank a funktiounsfaeg ze halen. Wéi den Zaldot sai

2 Escher Tageblatt (ET), 14.12.1932,S.1 (Num. BNL).
* Dozou eng interessant Dissertation vum Michael HANSEN,
2004)



Gewier, sou hunn dAarbechtsmanner geléiert hire Spuet
ze schélleren. Den Aarbechtsdéngscht krut d’Roll vum Mili-
tardéngscht, deen den Daitschen am Versailler Vertrag
nach énnersot gi war.

DEN RAD ZU LETZEBUERG

Weéi de Gauleiter Gustav Simon sech de 25.Juli 1940 am
besate Létzebuerg niddergelooss huet, fir do eng Woch
meéi spéit, mam Seege vum Adolf Hitler an als Chef vun
der Zivilverwaltung (CdZ) d'Geschécker vum Land un
sech ze raissen,war hien der Meenung, hie kénnt séier an
ouni Probleemer aus de Létzebuerger gutt Daditscher an
natierlech och iwwerzeegten Nationalsozialiste maachen.
Eng vun de Methoden, déi him dozou agefall ass, war lo-
gescherweis de Reichsarbeitsdienst (RAD).

Am Februar 1941 krut den RAD beim CdZ en eegene Ser-
vice, e sougenannt Meldeamt, eng Ersatzdienststelle vum
RAD?,deen di ganz Organisatioun vum Arbeitsdienst (Abe-
ruffung, Musterung an Aweisung vun de jeeweilege Joer-
gang) an d’Hand geholl huet. Un der Spétzt vun désem
Service stoung den Oberstfeldmeister Friederichs, énnert
der verantwortlecher Leedung vum Generalarbeitsfiihrer
Arthur Etterich?. Nach de selwechte Mount gouf d’'Létze-
buerger Jugend an allen Dageszeitungen opgefuerdert,
sech fraiwélleg beim RAD anzeschreiwen. Dat hat awer
wuel net dee néidege Succes, well schonn 3 Méint méi
spéit,den 23.Mee 1941, ass den Arbeitsdienst fir all létze-
buergesch Staatsbierger am Alter vun 18 bis 25 Joer ob-
ligatoresch ginn.3 #

Vun do bis un d’Enn vum Krich sinn am Ganzen eng 3.376
Meedercher an 11.034 Jonge vun de betraffenen Alters-
klasse® fir 6 Méint an den Arbeitsdienst gezwonge ginn,
meeschtens a Lageren ausserhalb vum Land.® 7 Nieft der
Indoktrinéierung mat nationalsozialisteschem Denken
an Handelen, sinn di Jonk an dése Lagere systematesch
op de Krich virbereet ginn, d’Jongen op hir spéider
Zwangsrekrutéierung an d’Wehrmacht, d’Meedercher op
de Kriegshilfsdienst (KHD).

1 Luxemburger Wort (LW), 8.07.1941, S. 3: Meldeamt fiir den
RAD in Luxemburg.

2 Arthur Etterich, Abgeordneter fiir den Wahlkreis 21
(Koblenz-Trier), Mitglied des nationalsozialistischen
Reichstages ... (cf. Wikipedia).

> (f.Veruerdnungen an der Annexe .

4 Beispill vun engem Musterungsbescheed an der Annexe II.
> Zuelen aus dem Livre d’Or des victimes luxembourgeoises
de la guerre de 1940 a 1945, Esch/Alzette, 1972, S. 500f.

¢ Eswar [...] ein erkldrtes Ziel der Nazis, unsere Jugend
méglichst weit weg von zu Hause (in Pommern, Posen,
Schlesien, Griechenland, ...) zu “schulen” und auf den Krieg
vorzubereiten. (Marc TROSSEN, 2005, S. 285)

7 Eng Hellewull vun detailléierten Temoignage vu
Létzebuerger a RAD Lageren zu Létzebuerg an am Ausland
fénnt den interesséierte Lieser bei: Marc TROSSEN, 2015,
Sachverzeichnis, S. 1239f.

LAGEREN ZU LETZEBUERG

RAD Lagere fir mannlech Jugendlech

Am Januar 1941 hat sech am Schlass Jacquinot zu Beete-
buerg e sougenannte RAD Vorkommando aquartéiert, mat
der Missioun, RAD Lageren zu Létzebuerg opzeriichten.
Mat Héllef vun RAD Arbeitsmdnner vun Tréier a Saarburg,
gouf als éischt de Bau vun engem Lager am Bésch vum
Mosselter geplangt.® Wéi den Oberstarbeitsfiihrer Fonck
herno bei der Aweiung vun deem Lager,den 18.Juli 1942,
vermierkt huet, hatt et wéinst dem strenge Wanter nach
bis Abréll/Mee gedauert, bis se mam Bau konnten ufan-
ken.” De 27.September 1941 sinn déi éischt Létzebuerger
Aarbechtsmdnner,no 6 Méint RAD, aus dem Lager Beete-
buerg entlooss ginn.1°

Vu Beetebuerg aus sinn Truppen op Hesper, Mutfert,
Schraasseg a Miersch geschéckt ginn, fir de Bau vu wei-
dere Lageren an d’'Wee ze leeden. Sou konnte bis Métt
1942 am ganze 4 vun 10 geplangten Haaptlageren, fir
jeeweils 200 Aarbechtsmdnner an 20 Ausbilder, entstoen.
Si waren awer net, wéi een hatt kénne mengen, aus-
schliisslech fir Létzebuerger bestémmt. Si sinn als RAD
Abteilungen dem uewe genannten Netz vun den dait-
schen RAD Lagere bdigefliligt ginn, méi genee dem
Arbeitsgau XXIV Moselland (Mittelrhein), a kruten d’Num-
meren 2/242 (Bettemburg), 3/240 (Schrassig't), 4/240
(Hesperingen) a 6/245 (Mutfert).**** D'Niewelager Miersch
ass ni ganz faerdeg gestallt ginn an huet némme kuerz
Zait funktionéiert. Am Luxemburger Wort vum 7.09.1946
geet nach rieds vun engem Lager zu Béiwen un der Atert,
dat allerdéngs ni a Betrib geholl gi war.

RAD Lagere fir weiblech Jugendlech

Schonn am November 1940 hat den CdZ un all Gemenge
vum Land geschriwwe fir no Gebaier ze froen, déi sech fir
dAriichte vu Lagere fir di weiblech Jugend géingen eege-
nen.* Bei dése Lageren, wéi och bei aneren déi senger
Zait an der Press beschriwwe goufen, ass net émmer

& Vgl. Fernand LORANG 1989, S.271.

° ET,20.07.1942,S. 5, Reichsarbeitsdienstlager Bettemburg
eingeweiht.

10 |W,29.09.1941,S. 3: Wieder in der Heimat.

1t Filschlecherweis steet hei och emol “Schiittringen”., d. h.
den Numm vun der Gemeng. Well bei den anere
Bezeechnungen d’Uertschaft (Bsp. Mutfert) an nét
d’Gemeng (Contern) als Bezeechnung geholl gétt, menge
mir, datt et méi richteg ass d’Lager mat “Schrassig” (also der
Uertschaft) ze betittelen.

12 Cf. Paul DOSTERT, 2013, S. 78f.

13 De Kennnummeren ass munchmol de Buchstaw “K” virgesat
ginn. lwwert seng genee Bedeitung gétt och haut nach
spekuléiert, woubdi d'Meenunge vu Kriegsabteilung, iwwer
Katastrophenschutz bis hin zu Katroffelkafer ginn. (Cf.
https://www.forum-der-wehrmacht.de)

4 Anlux, CdZ: D-8:022: Einrichtung von Lagern fiir den
Arbeitsdienst der weiblichen Jugend. BL. 014., zit. bei Paul
DOSTERT, 2013.



kloer, ob et sech em RAD Lageren handelt, em de BdM
(Bund deutscher Mddchen) oder em Landjahrlageren. Dat
sougenannt Landjahr haten d’Nazien, anlech wéi den Ar-
beitsdienst, aus der Weimarer Republik iwwerholl an ab
1934 un hir Besoinen ugepasst. Si hunn doraus en obli-
gatoreschen Openthalt an engem Lager vun 8 Méint
(normalerweis vun Abréll bis Dezember) gemaach, bei
deem diJonk vu 14 bis 21 Joer, énnert der Verantwortung
vum Reichserziehungsministerium, d’Liewen um Land, di
manuell Aarbecht an natierlech déi nationalsozialistesch
Ideologié sollte kenneléieren. DAhnlechkeete mam Ar-
beitsdienstlager sinn allerdéngs net vun der Hand ze
weisen. Och de Paul Dostert huet dozou gemengt: Letzt-
lich war man wohl von Anfang an darauf aus gewesen,
Gebdude zu finden, die als Unterkiinfte fiir den weib-
lichen Arbeitsdienst genutzt werden konnten.?

An den Dageszeitungen ass krafteg Reklamm gemaach gi
fir esou Lageren. Si sinn als fortschréttlech Zukunftsvisi-

! Paul DOSTERT, 2013,S. 82.

RAD-Lager
Beetebuerg, Abt.
K2/242 - Métt
Abréll 1942: Di
éischt Létzebuerger
Aarbechtsmdnner si
mat hire Wallissen
ukomm a gi vun de
Lagerfiihrer
inspizéiert an
agewisen. (Source:
Archiv Camille
DIEDERT)

oune fir di weiblech Jugend, mat enger Rei Méiglechkeete
fir eng berufflech Karriar z.B. als Fiihrerin duergestallt
ginn.2

Am Luxemburger Wort (LW) vum 13.10.1942 gouf dat éischt
weiblecht RAD Lager fir Métt Oktober 1942 zu Rouspert am
Schlass ugekénnegt.Jidderee war invitéiert fir sech d’Lager
ukucken ze goen. Den 10. 04.1943 liese mer vun engem
zweete Lager am Schlass Jacquinot zu Beetebuerg. Drai
sougenannt Kameradschaften géingen de Leit aus der Em-
géigend elo als Helferinnen zur Verfligung stoen.® Den 19.
10.1943 gétt am LW d’Eréffnung vun engem weidere Mai-
denlager zu Huelmes am ale Schlass fir Ufank November
annoncéiert. Zu Aassel haten déi Daitsch en Niewelager
(BdM Lager?) fir di weiblech Jugend opgeriicht, dat awer
némmen aus wéinege Brake bestoung. Méndlechen Ausso-
en no,waren do ni Létzebuerger Meedercher dran.

2 ET,15.04.1942,S.5: Maiden im RAD oder ET 27.09.1943,S.
3: Sonderfiihrerinnen im RAD.
5 LW, 10/11.04.1943: Ein zweites Maidenlager in Luxemburg.

RAD-Lager Beetebuerg, Eréffnung den 18.07.1942. Den Oberstar-
beitsfiihrer Fonck, stellvertr. Fiihrer vum Arbeitsgau XXIV, mar-
schéiert laanscht dAarbechtsmdnner. (Archiv Jos DONDELINGER)

10

RAD- N/ewelager M/ersch Juni 1942: Létzebuerger Aarbechts-

mdnner vum Beetebuerger RAD Lager kommen op Miersch fir um
Lager ze schaffen. (Archiv Jos DONDELINGER)



RAD-Lager Mutfert,
Abt. 6/245 - Vue op
d’Lager vun der
Syrener Strooss
fotograféiert. Lénks
ze erkennen den
Tunnel énnert der
Eisebunn an der
Rue de la Source.
(Foto: Archiv MT)

Foto mat der
selwechter Vue op
d’Lager Mutfert vun
der Méidenger
Strooss aus
fotograféiert.

(Foto: Archiv MT)

Ennen: RAD-Lager
Hesper, Abt. 4/240 -
Am Hannergrond
d'Brake vum RAD-
Lager um Hollesch-
bierg. (Foto aus
enger Broschiir vum
FC Swift Hesper)




Bléck op d’Schraasseger Lager vun der Schétter Strooss erop. Gutt ze erkennen d’Zuel vun de Modulle pro Brak an d Fensteren am Sockel
bei de fiischte Brake riets. (Foto LUX1941, RAD-Abtg. K3/240, Blick auf Baracken in Schiittringen (MB)21136) (Archiv CV).

RAD Lager Schraasseg

Am September 1941 huet den RAD am Schlass vu Méns-
bech Quartéier bezunn. No laange Verhandlungen a mat
dem néidegen Drock op d’Besétzerin, hat den Ortsgrup-
penleiter Batty T. 5 ZEémmere fir si organiséiert.!

Vun do aus ass da glaich mam Bau vun engem Lager uge-
faange ginn. Als Emplacement haten si en Areal vun 1-2
Hektar zu Schraasseg an der Schlassgewan erausgesicht.

Wuel nét némme weéinst der allsaits beléifter Tendenz
vun den Nationalsozialisten, sech an oder bei Schlasser
nidderzeloossen, huet dés Geigend och vill vun de Cha-
rakteristiken erféllt,déi di geeschteg Papp vun der Lager-
Ideologie sech ausgeduecht haten:

= Engisoléiert Lag an der Natur, ausserhalb vun der
Uertschaft

= Deéi direkt Noperschaft zum Bésch (Versuergung mat
Brennholz, méigleche Schutz bei Loftattacken)

= D'Presenz vu Quelle fir eng autonom
Waasserversuergung

= D’Méiglechkeet vun der elektrescher Versuergung

= D'Proximitéit vun der Eisebunn an der Eiter Gare

Eis leie keng Originaldokumenter vum Bau vum Lager vir.

Di weéineg déi an der Zait wuel nach bestanen hunn, sinn

! Marc TROSSEN 2005, S. 254.

haut zerstéiert oder net méi ze fannen. Trotzdeem blei-
wen e puer waertvoll Elementer an Unhaltspunkten, déi
et ais erlaben d’Grondstruktur an och soss interessant
Detailer vum Lager ze erroden an nei op ze zeechnen. Do
waren:

= Eng Loftopnam aus dem Joer 1951, wou d’Struktur
vum Lager nach gutt ze erkennen ass (S. 15)

= Reschter vu Gebailechkeeten op der Plaz (S. 15,17,
Annexe 1)

= Erémfonntes

= Braken aus dem Lager, déi 1947 versteet goufen an
déi nach haut op verschiddene Plazen, méi oder
weineger verschandelt, fir aner Zwecker benotzt
ginn (S. 38ff)

= Al Fotoé vun an aus dem Lager

= Temoignage vun Aarbechtsmanner déi duerch
d’Lager gaange sinn

= Di allgemeng gélteg Charakteristike vun den RAD
Lageren, déi och zu Schraasseg ze erkenne sinn.

Um Beispill vum Schraasseger Lager wélle mir probéie-
ren, e puer vun de Charakteristiken vun den RAD Lagere
méi detailléiert duerzestellen.



BRAKEN (BARACKEN)

En RAD Lager war eng an sech ofgeschlosse Siidlung vu
Braken, an deene jeeweils 200-250 Persounen énner-
bruecht konnte ginn. D'Brake selwer waren hélze Kon-
struktiounen aus faerdeg geliwwerte Modullen, déi een
op der Plaz zu verschiddene Gréissten zesummesetze
konnt. Wichteg Prinzipper, déi bei hirer Entwécklung eng
Roll gespillt haten,waren de Baukaste-Prinzip,d’Norméie-
rung an d’Vereenheetlechung vun alle Komponenten.!

All eenzele Baudeel, d’Konstruktiounstechniken, déi ganz
Bannenariichtung inklusiv de Miwwel,alles war norméiert.

Einfach Methode fir di eenzel Elementer vun der Holzkonstruk-
tioun, wéi beim Baukasten, mateneen ze verbannen. Beispill aus
enger RAD Brak, déi mir zu lerseng entdeckt hunn (Archiv MT)

Gehétzt gouf mat engem speziell fir den RAD entwéckelte
gossenen Uewen. Fir d'Versuergung, souwuel mat Waasser
weéi mat Elektresch, waren eegen, op déi spezifesch Be-
soinen vun den RAD Lageren ugepasste Systemer ausge-
schafft a vereenheetlecht ginn. Dés norméiert Bauweis
huet et méiglech gemaach, dass d'Braken iwwerall a
grousser Zuel an zu engem virgeschriwwenen Eenheets-
prais konnten hiergestallt ginn. Fir Ersatzstécker konnt
émmer op den nooste Betrib zréckgegraff ginn. Sou ass et
am séierste gaangen an et huet Eémmer gepasst.

D'Brake konnte standardméisseg fir verschidden Zwecker
equipéiert ginn. Sou sinn, nieft Mannschaftsbaracken,
nach aner norméiert Modeller, wéi beispillsweis di sou-
genannte Fiihrer-, Verwaltungs-, Wirtschafts, Wasch- an
souguer Abortbaracken entwéckelt ginn.

Extra bequeem waren d’Brake wuel net. Ausser mat
Dachpappe waren se quasi net isoléiert, weder géint Hétzt
nach géint d’Keelt. DAarbechtsmanner hunn op enkstem
Raum misse mateneen auskommen. Eng Privatsphar gouf
et net.An dat hat net némme wirtschaftlech Ursaachen. Et
hat och ze doe mat der allgemenger Philosophie a mat
den erzéieresche Virstellungen, déi un den Arbeitsdienst
gekoppelt waren (Cf. Kapitel Liewen am Lager).

Zesummefaassend kann ee soen, dass di norméiert Bra-
ken dusserst flexibel an adaptéierbar Konstruktioune wa-
ren, déi d’Nationalsozialiste massiv agesat hunn, iwwerall
do wou se gréisser Zuele vu Ménsche wollten a Struk-
turen zesummeféieren, vum Aarbechtslager oder Militar-

L Cf. Vereinheitlichung beim Reichsarbeitsdienst. (Source:
https://bochumer-bunker.de/rad_normbauten.html)

lager iwwert d'Gefaangenelager bis hin zum Konzentra-
tiounslager.

Weéi op de Fotoen ze erkennen, stoungen am Schraas-
seger RAD Lager wuel haaptsachlech Brake vum Typ RL
IV. Désen Typ Brak war, de Bauplang no, zesummegesat
aus Modulle vun 3,3 Meter breet an 8,14 Meter déif, wou-
bdi ee Module aus 3 Elementer vu jee 1,1 Meter (Wand,
Dier oder Fénster) bestanen huet. Iwwer d’Zuel vun de
Modullen léisst sech deemno di genee Gréisst vun de
Brake bestémmen. Sou kénne mer zimmlech sécher soen,
wei eng Braken zu Schraasseg stoungen, namlech:

= 1 Brak mat 10 Modullen (33 m)
= 2 Brake mat 8 Modullen (24,6 m)
= 6 Brake mat 6 Modullen (19,8 m)
= 1 Brak mat 2 Modullen (6,6 m)

Donieft gouf et wuel nach zwou méi klenger, déi just aus
engem Module (3,3 m) bestanen hunn.

D'Brake sinn als Bausaz geliwwert an op der Plaz op e
géeegent Féllement gesat ginn. Op flaachem Terrain ass
et oft schonn duergaange mat enger zolitter Holzkon-
struktioun op hélze Péil, déi fest am Buedem verankert
waren (Cf. Skizz op der nachster Sait). Louch den Terrain
an engem Hang, wéi dat zu Schraasseg de Fall war, ass
d'Gefall mat Zillemaueren op Straife-Féllementer ausge-
glach ginn. Op d’'Mauerwierk ass duerno, als Plattform fir
d'Brak, eng Bétongsdall gegoss ginn.

Jee no Gefall, sinn énnert der Dall dann och mol gréisser
Huelraim entstanen, déi als Keller oder Ofstellraum
konnte benotzt ginn. Bei verschiddene Brake vum
Schraasseger Lager sinn op de Fotoen daitlech Dieren a
Fénsteren am Gemaier €nnert den Dallen ze erkennen.

1 M I -
Aarbechtsmdnner trieden u mat hire Schosselen um Wee wou et
erof bei d’lessbrak gaangen ass. Ganz lenks eng Dir an der Mauer
vum Sockel énnert der Brak. (Archiv Marcel Folschette)

GRUNDRISS.

Dést Bild weist den norméierte Grondréss vun deem wiitverbreeten Typ vu Brak, deen och zu Schraasseg an den Asaz komm war. An der
Informatioun zum Bild heescht et, an déser Brak wdr Plaz gewiescht fir 4 Truppen. 1 Trupp waren 8-10 Mann, déi an 2
zesummegefaasste Modulle gewunnt hunn. 4 Truppe waren 1 Zug a 4 dir Zlige waren 1 Abteilung. (Source: Museum Niesky Forum
Konrad-Wachsmann-Haus, Lizenz: CC BY-NC-SA).

Bild 2. Baukastenbauweise des RAD-Holzhauses.
Hausteil 1  Binderfeld, 3,30m lang (eine halbe Einheit), Hausteil 3 Windfang 1,80/1,10 m (einschl. Innentiir)

) ohne Binder, ohne FuBboden Hausteil 4 halbe Querscheidewand
Hausteil 1a doppelter FuBboden fiir ein 3,30 m langes Bin- Hausteil 5 Liingsscheidewand, 3,30 m lang
. derfeld (= eine halbe Einheit) Hausteil 6 Giebelwand zur Vervollstindigung bestehender
Hausteil 2 Binder (mit Mittelstiitze) Hiiuser
Hausteil 2a freitragender Binder Hausteil 6a Giebelwand

Baukastenprinzip der RAD-Baracke Typ V. (Privatbesitz Jan Thomas Kohler)
(Source: http.//neuengamme-ausstellungen.info/content/lagermodell/objekt29.html).

Hiwais: An enger gutt erhalener RAD Brak, déi dem CTF Bouneweg sait 1947 gehéiert an déi désem Verain och no
iwwer 77 Joer nach émmer gutt Déngschter leescht, kann een de Konstruktiounssystem vun esou enger Brak gutt
erkennen (Cf. Fotoen op Sait 40 an déi an der Annexe 1V).

Loftopnam vum Schraasseger Lager 1951. (Source: IGN France
(Licence: CC-BY))

OPBAU VUM LAGER

Op der Loftopnam vun 1951! gesait ee, wéi dat Schraas-
seger Lager sech laanscht de Bésch, iwwert en 1-2 ha
groussen Areal, erstreckt huet. Gutt ze erkenne sinn hei
nach d’'Weeér vum Lager sou wéi och déi ongeféier Op-
stellung vun de Braken. Lénks vum Huesepad zeechne
sech d’Maueren of, op deene warscheinlech d’Dall vun
der sougenannter Fuhrerbaracke louch. No méi laange
Periode vun Dréchent kommen dés Ofdréck och haut ém-
mer nach zum Virschain.

Siichtbar Trace vun der Fiihrerbrak. (Archiv MT)

Op der rietser Sait vum Huesepad weist d’Loftopnam
zwee matenee verbonne Weeér, déi parallel zouenee ver-
lafen. Deen ieweschten dovun zweigt lénks erop op e
Béschwee, dee bei d’'Waasserhaische féiert. Di hell recht-
eckeg Flache sinn d'lwwerreschter vun de Bétongsdallen,
op deenen d’Brake stoungen. Besonnesch opfalleg ass
déi op der lénker Sait an der Métt vum ieweschte Wee,
direkt beim Bésch. Si ass zum Deel nach erhalen a konnt
kierzlech nees fraigeluecht ginn.

! https://map.geoportail.lu/aerial/1951_25000/pdfs/1951_
LUXEMBOURG_0117.pdf.

Friigeluechten Iwwerreschter vun der Bétongsdall vun der
ieweschter Brak (Archiv CV)

Trap, déi bei déi iewescht kleng Brak beim Bésch gefouert huet,
am Wanter 2012. (Archiv MT)

Nieft déser Dall ass et och vu grousser Héllef, dass net
wadit dovun nach eng Trap vum Lager erhale bliwwen ass.
D’Distanz vun dése stengen Zeien zum Huesepad, hir rela-
tiv Positioun zoueneen, d’Erkenntnisser aus der Loftop-
nam vun 1951, all dés Indicateuren hunn eis erlaabt, den
ongeféieren Opbau vum Lager no ze zeechnen.

Nieft den Emplacementer vu weidere Braken, kann een
op der Loftopnam och d’Maueren erkennen, déi wuel dee
s.g.Appellplatz agegrenzt hunn, mat der Trap, déi erop bei
di iewescht Brak gefouert huet. Fotoen aus dem Lager
weise ganz schéin, wei dés Plaz ausgesinn huet (S. 17).

Bei der Gestaltung vun engem RAD Lager ass kaum ep-
pes dem Zoufall iwwerlooss ginn. Ob et den Dagesoflaf
war oder d'Opstelle vun de Braken, dat ganzt hat émmer
System. Sou wéi d’Zesummeliewen dorop ausgeriicht war,
dass deen eenzelen Aarbechtsmann sech voll a ganz sen-
ger Grupp soll énneruerdnen, sou ass sech och bei der
Raum-Opdeelung am Schraasseger Lager offensichtlech
u virgeschriwwen Norme? gehale ginn. Meeschtens wa-
ren d’Brake symmetresch zu enger zentraler Plaz, dem
Appell- oder Paradeplatz, opgestallt. Am Agank vum Lager
stoung e Waachhaischen (Schilderhaus) an e Mast mam
Lagerfandel. Wéi gewinnt waren téschent a virun de

2 Vgl.Kiran Klaus PATEL 2002,S. 213.

Brake Blummebeeter a Wuessflachen ugeluecht. Alles
sollt jo Emmer fein a propper ausgesinn.

Trape ware ganz beléift. Et schéngt wéi wann se munch-
mol bewosst als pompdst Gestaltungselement an den De-
sign vum Lager agefuligt gi waren. Zu Schraasseg fanne
mer dat ém déi zentral Plaz,vun dar jeeweils groussziigeg
Trapen erop bei di iewescht geleeé Brak an erof bei di én-
nescht geleeén, gréisste Brak féieren. Och am Mutferter
Lager war des Symmetrie ganz offensichtlech.

e

- . aly
Loftopnam vum Mutferter Lager 1951: E puer Braken hu wuel
nach do gestanen! (Source: IGN France (Licence: CC-BY))

Ongeféieren Opbau vum RAD-Lager

Béschweeér
Sentiers

o
Fiihrungsbrak

%
Direction du camp -?5

Aménagement approximatif du camp de Schrassig

Et ass émmer vill Waert drop geluecht ginn, dass all
Lager méiglechst autonom fir di kierperlech Hygiéne vun
de Bewunner kéint suergen. Sou sollt all Brak no Méig-
lechkeet mat waarm a kal Waasser an och mat Elektresch
versuergt ginn. Zu Schraasseg si genuch Quellen, déi se
konnten unzapen. D’'Wiel ass op eng gefall,déi 200 Meter
riets vum Lager an eng kleng Baach fléisst. D’'Waasser ass
dann, wuel mat Héllef vun enger Pompel, duerch ierde
Réier a Reservoire bei d’Braken eriwwer geleet ginn. Ob
se och fléissend waarm Waasser haten, kénne mir net mat

o s Ly o 3 v; X
RAD Trap am Mutferter Lager, fotograféiert am Wanter 2012.
(Archiv MT)

R
D

B

—
ew\\

o

M Braken / Baraques
Plazen a Weeér / Places et voies

[ Appellplaz / Place d'appel

© Fandel / Etendard
Waachhaischen / Guérite

= Trapen / Escaliers

O Pétz / Puit

& Quell / Source

I Waasserpompel / Pompe d'eau

@ Claude Vandivinit 2024

Mat Héllef vun der Loftopnam vun 1951, de Fotoen an de Standard-Moosse vun de Brake war et méiglech en ongeféieren Opbau vum
Lager ze skizzéieren. D'Braken entspriechen an hirer relativer Lingt den effektive Moossen, di sditlech Ofstdnn sinn awer geschat. Och
fir di genee Funktioun vun eenzele Brake kénne mer keng geséchert Aussoe maachen, ausser fir déi gréissten, déi énne steet. Déi huet
wuel als Kichen an als Refectoire gedéngt. Op den Emplacement vum Waachhaischen schléisse mer aus de Fotoen, sou wéi och op dee
vum Fdndel. Bei de méi klenge Braken si mir eis net sécher, mir mengen awer kénnen ze soen, datt déi ganz iewescht op der Trap wuel
d’Toilettebrak war.

Sécherheet behaapten. Ausser der Quell ass och deen
een oder deen anere P&tz gegruewe ginn. Een dovun, bei
der Fiihrerbrak, ass haut nach ze gesinn (Annexe Il1). Wéi
de Marc Trossen® konnt erausfannen, war fir d’'Waasser-
versuergung e gewéssene Willy Bollig vu Koblenz zou-
stanneg. Spéider ass deen, wuel wéinst senger bekannter

! Méndlech Matdeelung vum Gaston Schummers, in Marc
TROSSEN 2005, S. 285.

negativer Astellung géintiwwer de Nazien,vum A.Jaekel
aus Euren ofgeléist ginn.

Wat de Stroum ubelaangt, sou erkennt een op de Fotoe
gutt déi vill Pottoen, iwwer déi di elektresch Leitunge
vun der Haaptstrooss den Huesepad erop an duerch dat
ganzt Lager gezu gi sinn.

Enneschte
Lagerwee, Rich-
tung Birelergronn.
Hei gétt grad um
Appellplatz ge-
schafft. Ronderém
d’Plaz: d’Mauer
mat der Trap déi
téschent zwou
Braken erop féiert.
(Archiv Gemeng
Schétter)

Enneschte
Lagerwee,
Richtung
Huemeslach.
Propper ofgestach
Grasfldchen um
Appellplatz a virun
de Braken, riets en
Aarbechtsmann bei
der Brak mam
Wuechtposten.
(Archiv Gemeng
Schétter)

4 A ;
Agefaasste Quell, déi haut nach leeft an déi och nach esou am
Bésch ze gesinn ass. (Archiv MT)

B Vg v b Ko . ¥ ;. Ly
Waasserhaischen, an deem d’Quellewaasser warscheinlech op den
néidegen Niveau gepompelt gouf, fir et dann duerch ierde Réier
bis an d’Lager ze leeden. (Archiv MT)

T Al A

Vue vum ieweschte
Lagerwee aus
Richtung
Fiihrerbrak eriwwer
op de Kreckelsbierg.
Lénks am Bild, op
der Trap, eng vun
den ieweschte
Mannschaftsbraken.
Riets vum Zentrum
steet di grouss én-
nescht Brak, an ddr
warscheinlech de
Refectoire an
d’Kiche waren.
(Archiv M.
Folschette)

En Trupp vun RAD Mdnner steet stramm a voller Montur um RAD-Mdnner am Schaffkostiim beim Blénkeg-Botze vum Spuet

ieweschte Wee, virun der zentral geleeéner Brak beim Bésch. virun hirer Brak (riets). Lénks beim Bésch, di iewescht Brak mat
(Archiv M. Folschette) der Trap, déi téschent den 2 Brake riets vum Wee erof op den

Appellplatz féiert. (Archiv M. Folschette)

RAD-Lager Schraasseg - Gutt ze erkennen, wéi d’Brak op enger Strammstoen mam Spuet op der Schéller um ieweschte Wee.
Bétongsdall stoung, déi vu stenge Mauere gedroe war an och déi Am Hannergrond lénks, déi bis haut erhalen Trap fir bei di
typesch Trapen, di charakteristesch norméiert Fénsteren an presuméiert Toilettebrak. (Archiv M. Folschette)

Dieren. (Archiv M. Folschette)

KAPAZITEIT VUM LAGER

Wann een dZuel vun de Modullen aus deenen di 10 Bra-
ken am Schraasseger Lager bestanen hunn zesummen-
zielt, kénnt een op 66. Allerdéngs ware sécher net all
Brake fir Wunnzwecker geduecht. Wéi scho gesot, gouf et
ausser Wunnbraken z. B. nach Brake fir d’Verwaltung, fir
Kichen a Refectoire, Sanitarsariichtungen, asw.

Weéi eng Brak am Lager Schraasseg wéi e spezifeschen
Zweck erféllt huet, doriwwer kénne mir just spekuléieren.
Aus den Temoignage vu verschiddenen Zeie geet ervir,
datt de Refectoire énnen um Appellplatz stoung. Dat war
dann eventuell déi gewiescht, déi mir mat 10 Modullen
als gréisste Brak énnerhalb vum Appellplatz identifizéiere
konnten. Och eng Toilettebrak (Abortbaracke) gétt erwa-
ant. Si hatt uewe beim Bésch geleeén. Et ass unzehuelen,
datt et déi méi kleng Brak iwwert der kierzlech nees frai-
geluechter Trap lénks uewen am Lager war. Déi aner Brak
no beim Bésch hat mat 6 Modullen Emmerhin eng Langt
vun 19,8 Meter an huet wuel éischter als Mannschafts-
oder Verwaltungsbaracke gedéngt. D’'Brak mat 3 Modullen,
riets vum énneschte Wee, war net grouss genuch ge-
wiescht fir zwou Truppen a kéint eventuell d'Waschba-
racke gewiescht sinn.

Rechne mer nach d’Brak ewech, déi lenks vum Huesepad
geleeén huet an déi zweiwellos als Fiihrebaracke gedéngt
huet, da bléiwen nach 6-7 Brake fir Wunnzwecker iww-
reg: 5 mat 6 an 2 mat 8 Modullen,zesumme 46 Modullen.
Wann ee weess, datt an zwee zesummegefaasste Modulle
standardméisseg 8-10 Persounen (1 Trupp) gepasst hunn,
da war et mat deene 6-7 als Wunnbraken identifizéierte
Brake gutt duer gaangen, fir op di presuméiert Kapazitéit
vun 200 Aarbechtsmanner (oder 23 Truppen) ze kommen.

LIEWEN AM LAGER AN ZWECK

Den typeschen Dagesoflaf an engem RAD Lager war am
Minuttentakt bis an de leschten Detail festgeschriwwen.
Dem Aarbechtsmann ass kaum Zait fir sech selwer ge-
looss ginn. Souguer seng Fraizait war gréisstendeels am
Grupp organiséiert.

Och Schraasseg hat e feste Programm, deen all Dag strikt
agehale gouf. Dem Loutrenger Peter Klein verdanke mir
eng detailléiert Beschreiwung, déi een am Buch Die
Gemeinde Schiittringen noliese kann! an déi mir hei drén-
ner schematesch zesummegefaasst hunn.

Dobai falt op, datt entgéint deem wat een sech énnert
dem Numm Aarbechtslager virstellt, net wierklech rieds

! Marc TROSSEN, 2005, S. 286.

6-6:30 Wecken, dann eine halbe Stunde Waschen,
Anziehen, Bettemachen und Putzen
Appell auf dem freien Platz vor dem
Speisesaal, anschliefiend Friihsttick
Aufstellung in vier Ziige und singend zum
Exerzierplatz marschieren (Uben von
Gleichschritt, Kopfbewegung und
Strammstehen, Spatengriff, u.d.)

Antreten zum Tagesrapport ... dann
...Mittagessen und -pause

Zuweisung der Arbeiten im Lager je nach
Handwerk und Beruf der Arbeitsmdnner
(Wege ausbessern, kehren und fegen,
Reparaturarbeiten

Abendessen, danach Spatenblankputzen und
Stubenreinigen

Zapfenstreich mit Stubenabnahme

6:30

7:00

11:30

14:00

18:00

20:00

geet vu gréisseren Aarbechtsoptrag?, déi vum Schraasse-
ger Lager realiseiert gi waren. Am Ufank, also Enn 1941
bis Enn 1942, ware wuel d’Lager selwer an dat zu Mutfert
niewendrun déi eenzeg Chantieren, op deene geschafft
ginn ass. Bis déi opgeriicht waren, ass kaum nach Zait fir
aner Optrag bliwwen. Dat ass awer net weider verwon-
nerlech, wann een sech ukuckt, wat de Sénn an Zweck
vum RAD an senge Lageren dem Gesetz vun 1935 no
waren. D’Létzebuerger konnten et schwaarz op waiss an
der Press noliesen:

Der Reichsarbeitsdienst hat zwei Aufgaben: Arbeit
am deutschen Menschen und Arbeit am deutschen
Boden. [...] Der Reichsarbeitsdienst soll die deutsche
Jugend im Geiste des Nationalsozialismus zur
Volksgemeinschaft und zur wahren
Arbeitsauffassung, vor allem zur geblihrenden
Achtung vor der Handarbeit erziehen. [...] Erst die
Achtung vor der Handarbeit und somit vor dem
deutschen Arbeiter liberwindet die
Klassengegensdtze und legt somit den Grundstein
zur Volksgemeinschaft.?

Am Kader vun déser sou genannter Handaarbecht gouf
planéiert, dréchegeluecht, Waasserleitunge gezunn an
doriwwer eraus, mat der Zdit émmer méi, exerzéiert. Am
Fong kann ee soen, datt séier quasi all Aktivitéiten am
Lager op e militareschen Drill erausgelaf sinn. Di haart
Aarbecht mam Spuet a schwéierem Leem huet dozou
gedéngt, de Kierper staark ze maachen. D'Schaffen am
Buedem matten an der Natur stoung doriwwer eraus
symbolesch fir d’'Verbonnenheet mat der Heemecht, sou
wéi d’Nazien se definéiert hunn. An de PATEL geet nach
e Schrétt méi wait wann e schreift:

2 Obwuel nach am Dezember 1941 rieds war vum Asaz vu 6
RAD Lagere beim Verleeé vun de Leitunge fir eng zentral
Waasserversuergung am Land (LW, 11.12.1941,S. 4: Die
wasserwirtschaftliche Aufbauarbeit in Luxemburg)

* ET, 1941-04-02_p3: Der Reichsarbeitsdienst, Ziel und
Aufgabe des Reichsarbeitsdienstes |. (Num. BNL)

Letztlich verbarg sich hinter dem Naturbezug die
nationalsozialistische Blut- und Boden-Ideologie mit
ihrem Rassissmus.*

D’Erzéiung am Geescht vum Nationalsozialismus, Indok-
trinéierung, paramilitareschen Drill an déi kollektiv Diszi-
plin waren déi méi wichteg Ziler déi hei verfollegt gi sinn.
DAarbecht u sech war méi Méttel wéi Zweck, sou wéi de
Spuet méi Gewier war wéi Aarbechtsgeschier. Mam Spuet
ass exerzeéiert ginn, grad wéi mam Gewier.

“‘Den Spaten - iiber!” Extrait vun engem Panneau an der RAD-Brak
am Freilichtmuseum Roscheider Hof zu Konz/Tréier. (Archiv CV)

An enger Emissioun vu Radio Diddeleng beschreiwe Jos
WEYRICH a Jos BENOIT d’Liewen am Lager als een een-
zegt Bréllen a Strizen, mam Zil dat Perséinlecht ze zer-
stéieren, de Respekt virun sech selwer auszeschalten fir
dass et spéider un der Front némmen nach e wéllelosen,
bestialesche Gehorsam sollt ginn, all Befeel auszeféieren a
riicksichtslos ze muerden an an den eegenen Doud ze
rennen.?

Ee vun de wuel wichtegste Momenter am Lagerliewen,
och zu Schraasseg, war d’Vereedegung.

Vereedegung vun den Aarbechtsmdnner, den 8. Mee 1942, um
Appellplatz am Schraasseger Lager. (Archiv M. Folschette)

t Kiran Klaus PATEL 2003,S.217.

2 Diddeleng a schwéierer Zait, D’Geschicht vun der
Létzebuerger Jugend am 2te Weltkrich. (Cf. de Site vun Ons
Jongen a Meedercher: EDF Dudelange)

De Jempy Glesener, dee vun Abréll bis November 1942 zu
Schraasseg am Lager war, huet di folgend Anekdot do-
riwwer geschriwwen:

Die Vereidigung nahte. Kurz vor dieser unangeneh-
men Begebenheit, die zu einem Prunkereignis im
Lagerleben werden sollte, gingen drei Luxemburger
RAD-Mdnner fliichtig. Sie wurden nie
wiedergesehen. Die Lagerfiihrung geriet in
furchtbare Aufregung. Der Klamauk im Lager war
dementsprechend. Bei der Vereidigung standen die
Luxemburger mit steinernen Gesichtern am
Appellplatz. Nur wenige Deutschgesinnte sprachen
die Eidesformel mit. Die anderen bewegten die
Lippen kaum und murmelten grausame Fliiche auf
Grofddeutschland und den Antichristen aus Braunau.
Doch nun hatte sich die Lage der Dinge gedndert.
Der "heilige Fahneneid” war geleistet. Wer stiften
ging, wurde zu Freiwild und musste mit den
schdrfsten Mafinahmen des Sondergerichtes
rechnen.?

Wat de Krich méi al an d'Verloschter un Zaldote méi
grouss gi sinn,wat och den Drock op d’Arbeitsmdnner,sech
fraiwélleg an d’'Wehrmacht ze mellen, méi grouss ginn ass.

Sou krut d’Lager progressiv émmer méi d’Funktioun vun
engem reng militdreschen Trainingscamp. De Wee vum
RAD an d'Wehrmacht gouf fléissend, a vill Létzebuerger
aus de spéidere Joergang sinn nom RAD guer net méi
heem gelooss ginn. Si sinn, ouni Iwwergang, direkt als
Zaldoten an de Krich gezwonge ginn.

DE KONTAKT MAT DER AWUNNERSCHAFT
VUN DER GEMENG SCHETTER

Den RAD-Standort Schrassig war den 21. Juli 1942 beim
Dorfgemeinschaftsabend vun der VdB (Volksdeutsche Be-
wegung) gutt vertrueden an huet, wéi den Ortsgruppen-
leiter geschriwwen huet, de musikaleschen an énnerha-
lenden Deel vum Owend mat éischtklassege Kénschtler
gemeeschtert. Dobai war de Bauernfiihrer iwwerhaapt net
do an de Buergermeeschter huet sech am Hannergrond
verstoppt.*

Nodeems d’'RAD Lager bis funktionéiert huet, huet et
sech awer bewosst vun der Noperschaft ewech gehalen.
Am Géigesaz zu de Maidenlager, déi de Leit dobaussen -
op dmannst emol am Ufank - hir Déngschter ubidde
wollten, hunn di mannlech RAD Lageren sech éischter of-
geschott a probéiert autonom ze funktionéieren. Ausser
Familljememberen, déi hir Jonge konnte besiche kom-
men, hat kaum ee vun den Awunner Zougang zum Lager,

5 Jean-Pierre GLESENER (Cf. http://www.ons-jongen-a-
meedercher.lu).
4 Marc TROSSEN, 2005, S. 262.



sou datt et och émmer schwéier war een ze fannen, deen
eppes dovu konnt erzielen. Fir net op Handwierker vu
baussen, a scho guer net op Létzebuerger, ugewisen ze
sinn, ass émmer versicht ginn, énner den Aarbechtsman-

ner déi erauszefannen, déi en Handwierk geléiert haten.

Dat war zum Beispill de Fall vum Jempy Glesener:

Sechs Monate, bis zum Oktober 1942, sollte der
RAD-Zauber in Schrassig dauern. Das war doch eine
lange Zeit. Jempi gedachte sich, das harte Drill- und
Arbeitsleben leichter zu gestalten. Da wurde im
Lager ein Schuster gebraucht. Jempi, der Sohn eines
braven Riimelinger Schuhmachermeisters, meldete
sich sofort. Das ergab einen schénen Druckposten.
Jempi verstand zwar nicht sehr viel von der
Schusterei, aber er blieb abgestellt von schwerer
korperlicher Arbeit, hatte Zusatzverpflegung wie das
Stammpersonal und konnte das Lager nach Bedarf
verlassen’.

Wann dAarbechtsmanner mol an der Effentlechkeet op-
getaucht sinn, da war dat als Statisten oder Musikanten
bei den opgeblosenen nationalsozialistesche Feierlech-
keeten a bei de “Grousse” Rieden, mat deenen de Gaulei-
ter sou gare virun d’'Vollek getratt ass.

Foireshalen, den 30.08.1942 (Source: Tb_1942.08.31, S. 1).(Num.
BNL)

Am 30. August 1942 war auch die RAD-Abteilung
Schrassig zur VDB- Grofskundgebung nach
Limpertsberg abkommandiert. Spaten und
Lederzeug glédnzten wie noch nie. Zur
Ausgehuniform trugen die Médnner als
Kopfbedeckung nicht das gewohnte ,Schiffchen’,
aber die seltsame RAD-Galamiitze, die man
despektierlich ,A ... mit Griff” nannte. Die
Schrassiger RAD-Mdnner safSen mit ihrer
Abteilungsfahne an ziemlich exponierter Stelle. Als
der Gauleiter die Verordnung tiber die Wehrpflicht
verklindete, kochte der Zorn in den Gemdlitern der
jungen Luxemburger hoch. Doch was sollten sie
tun? SA-Mdnner, die in der Néhe saf3en und fiir den

! Jean-Pierre GLESENER (idem).

Ordnungsdienst sorgten, fassten den RAD-Trupp ins
Auge und riickten drohend die Uniformkoppel.?

Et ass versicht ginn di eegen Ziler no Méiglechkeet als
autonom Unitéit, ofgeschott vu friemen Afléss, ze er-
reechen. DAarbechtsmanner hunn sech wuel mol an hirer
Fraizait am Café kénnen ophalen, hunn och di eng oder
aner Aarbecht fir dGemeng erleedegt, awer dat war dach
éischter rar oder mol en eenzelen Handwierker, wéi am
Fall vum Schrainer Peter Klein, deen d’Klappluede vun
der Schétter Schoul reparéiert hat.?

=S R B \ N =
Groussasaz vum RAD no de Bombardementer zu Bouneweg an
Hollerech, den 9. an 11.05,1944, duerch di Alliéiert. (Photothéque
VdL, 1940-45-0032-5585)

Eng Ausnam gouf et allerdéngs,dat war wéi den 9.an den
11. Mee 1944 zu Bouneweg an um Houwald di alliéiert
Bommen ageschloen haten. Do sinn d’'RAD Lageren aus
dem ganze Land mat ugetratt fir d’'Debrisen ewechze-
raumen.*

D’Awunner aus der Gemeng, hirersaits, konnte mat deem
Lager och net vill ufanken. Dem Arbeitsdienst géintiwwer
haten si sech vun Ufank un éischter rebellesch verhalen.
Deen éiergdizegen Ortsgruppenleiter Batty T. konnt do-
vun e Liddche sangen® :

Nom Opruff vum Gauleiter fir de Fraiwéllege Baitrétt an
den Arbeitsdienst konnt hie just 3 Jongen aus senger Orts-
gruppe an d’Stad mellen. An zwar waren dat sdi Jong de
Michel, e Kniecht vu Schétter an den R. B. vu Ménsbech.
Vun de Meedercher hat sech,zum Batty sengem gréissten
lerger, guer keent gemellt.6

An och am Schlass zu Ménsbech war hie vun der Madame
ZENDER ofgewise ginn, wéi hien, nom Aféiere vum obli-
gatoresche Reichsarbeitsdienst, den 23. Mee 1941, no
Raimlechkeete fir den RAD gefrot hat. Eréischt no laange

2 Jean-Pierre GLESENER (idem).

* Marc TROSSEN, 2005, S.287.

4 Marc TROSSEN, 2021, S. 298, kuck och dArtikelen am LW an
am ET,vum 10-13.05,.1944.

> Marc TROSSEN, 2005, S. 243-261.

6 Marc TROSSEN, 2005, S.243.

Verhandlungen an dem néidegen Drock, hat e schliiss-
lech 5 Zémmeren am Schlass zougestane kritt. Hei sinn
dunn déi Daitsch énnerbruecht ginn, déi di Létzebuerger
gezwongen Aarbechtsmanner bei den Opbauaarbechte
vum Lager encadréiert hunn.

Wat de Batty émmer gewuermt huet,war, datt d’Leit an de
Geschafter,op der Strooss,am Zuch,asw. émmer nach mat
,Moien“ gegréisst hunn. Der Kreisleitung an der Stad huet
hien d’Beispill vun enger Joffer gemellt, déi an enger
Wiertschaft zu Ménsbech mat ,Gudden Owend" gegréisst
hatt,obschonn eng Rei Politesch Fiihrer an och RAD-Man-
ner dobanne gewiescht waren.

An da gouf et jo och nach dat beriiumten Ofbrenne vum
Gemengenhaus zu Schétter, allgemeng vun de Schétter
Leit als Reichstagsbrand bezeechent. War et ee Sabotage
géint Volkstumkartei oder war et de Versuch, fir de Bierger
aus der Ortsgruppe hir Gebuertsschainer ze zerstéieren an
den Dditschen domat d’Anzéie vun der Duerfjugend an
den RAD an duerno vliicht och nach - wéi allgemeng
gefaart - an d’'Wehrmacht ze erschwéieren?

Wat de Batty reegelrecht op de Bam gedriwwen huet war,
datt esou vill Jonker aus senger Gemeng sech och dunn
nach virum RAD gedréckt hunn, wéi e schonn obligato-
resch gi war an datt se all méiglech Ursaachen erfonnt
hunn, fir net braichten do unzetrieden. Dobdi koum och
nach, datt beim Sammele fir d'Winterhilfswerk seng Orts-
gruppe dat schlechtste Resultat aus dem ganzen Distrikt
Létzebuerg virzeweisen hat.

Aus déser Stémmung eraus, war et net weider verwon-
nerlech, dass gldich vu Mord geschwat ginn ass, wéi de
24.Februar 1944, moies ém 7 Auer 30,an engem Gruef op
der Haaptstrooss virum Haus Nr. 57 zu Ménsbech e Mann
dout opfonnt ginn ass. Wéi sech erausgestallt huet, war
et den Abteilungsmonteur aus dem RAD-Lager Schraas-
seg, de 47-jaregen Anton Johann JECKEL, gebuer zu
Euren/Tréier. D’'Gestapo huet enquétéiert. Glécklecher-
weis ass awer séier op d'Tapéit komm, datt de JECKEL
nawell ganz garen e Patt ze vill geschluppt huet an et
gouf ugeholl, hien hatt nees eng am Bee gehat, wéi en
sech an de Gruef geluecht hat,an e war do erfruer. Déser
Logik konnt och den Unterfeldmeister Gert Thomé sech
net entzéien an huet schliisslech den Dout als Erfrie-
rungstod bezeechent. Dobai ass et och du bliwwen.

OFSECHERUNG VUM LAGER

Och wann an der Entrée vum Lager émmer een Aar-
bechtsmann beim Haische stramm stoung fir Wuecht ze
halen, war dat éischter fir ze verhénneren, datt Friemer an
d’Lager kéimen. D'RAD Lageren, besonnesch am Altreich
an an de besaten Nopeschlanner, haten normalerweis
kee pickegen Drot oder soss Ofgrenzungen, fir ze ver-

Virun der Brak, riets an der Entrée vum Lager, stoung émmer en
Aarbechtsmann mam Spuet op der Schéller beim Haischen fir
Wuecht ze halen. (Archiv Gemeng Schétter)

hénneren, datt Aarbechtsmanner géinge fortlafen. Et ass
sech do drop verlooss ginn, datt den Equippegeescht an
dat deeglecht Zesummeliewen an enkem Kontakt, no
enger gewésser Zait vun Indoktrinéierung, schonn derfir
géinge suergen, dass keen sech deem géif entzéien. A
wann dach een dat sollt maachen, war et vun de Cheffen
am Lager émmer gdre gesinn, wann et vun den anere
gemellt ginn ass. Trotzdeem gouf et esou Fall, grad vu
Létzebuerger, déi jo méi no doheem waren an doduerch
méi Leit kannt hunn, déi hinne gehollef hunn.

Zwee gutt Beispiller dofir sinn de Raymond GREGOIRE,
gebuer den 7.7.1921 zu Diddeleng an de Jean GREMLING,
gebuer den 13.09.1921 zu Athus, aus der Stad Létze-
buerg. Di zwee ware fir Abréll 1942 op Schraasseg agewi-
se ginn, sinn awer schonn den 19. vum selwechte Mount
vun do fortgelaf. Di éischt Nuecht kruten si Héllef beim
Leidelenger Paschtouer (Abbé Mathieu). Den Dag drop
hunn hir Weeér sech getrennt. De Raymond GREGOIRE
konnt 14 Deeg bei der Famill GUELFF zu Bieles énner-
dauchen. Dono war e bis Januar 1943 bei sengem Eedem
Albert WEBER- GREGOIRE a vun do u bis zum Enn vum
Krich bei enger anerer Schwéster Mme STEINFORT-
GREGOIRE verstoppt.t

De Jean GREMLING, sengersaits, war glaich den zweeten
Dag no senger Flucht fir eng Nuecht beim Albert WEBER-
GREGOIRE énnerkomm. Dono huet hien émmer nees ge-
wiesselt téschent Esch/Uelzecht, Diddeleng, Rodange,
Kaerjeng, Stroossen, Létzebuerg, Bartreng, Suessem, asw,
wou hien émmer Leit fonnt huet, déi e verstoppt hunn.
Aus enger vun dése Familljen, der Famill BACKES-JAMI-
NET, sinn, warend der Zait wou de Jean GREMLING do
verstoppt war, den Har an d’'Madame deportéiert ginn an
ee Fils, de Jacques BACKES, vun den Daitsche festgeholl
ginn.2 Och den Albert WEBER gouf de 25.Juni 1943 mat
senger Famill deportéiert.

1 GREGOIRE Raymond (Cf. http://www.ons-jongen-a-
meedercher.lu).
2 Jean GREMLING (idem).



ENN VUM SCHRAASSEGER RAD LAGER

De Weekend vum 19. Februar 1944 konnt den Abteilungs-
fiihrer, Oberstfeldmeister Kamp, seng Aarbechtsmanner no
6 Méint RAD am Schraasseger Lager nach mat enger
pomposer Entlassungsfeier aus dem RAD entloossen an si
opfuerderen, grad esou gutt Zaldoten ze ginn, wéi se wél-
leg RAD Manner gewiescht waren.?

E puer Méint drop, den 1./2. September 1944, wéi dAme-
rikaner kuerz virun der Létzebuerger Grenz stoungen, war
esou eng Feier net méi méiglech. Do huet et sténterlech
geheescht, d'RAD Lager Schraasseg géing ofgebrach an
op Schoden-Ockfen bei Tréier transferéiert ginn. DAar-
bechtsmanner sinn opgefuerdert ginn, op der Dot hir
Saachen ze paken an sech fir d'Ofmarschéiere bereet ze
halen.

Dat war de Moment wou wéinstens 29 RAD-Manner fort-
gelaf sinn. Si wousste jo wat hinnen an Daitschland
géing bléien: Datt si do direkt an d’'Wehrmacht géinge
gestach ginn. E puer vun hinnen hunn hir Flucht schréft-
lech dokumentéiert, dorénner och déi 3 Loutrenger
Pierre KLEIN vu Vahl-les-Faulquemont, Paul LIEUGAUT
vu Morhange an Emile LAGUERRE vun Audun-le-Tiche.
Hir detailléiert a ganz spannend Temoignage kann een
noliesen am hei scho vill zitéierte Buch Die Gemeinde
Schiittringen vum Marc TROSSEN.?

Awer net vun allen ass gewosst, wat aus hinne ginn ass.
Als Beispill sief hei dratselhaft Schicksal vum André
Gabriel SCHAEFFER, gebuer den 18. November 1927 zu
Wisches (Bas-Rhin), Wunnuert: Basse-Yutz (Moselle), uge-
féiert. Deen RAD-Mann war den 18.Juli 1944 agezu ginn,
huet den 8. August 1944 sengen Elteren e leschte Bréif
geschriwwen an zwar aus dem RAD-Lager vu Schraasseg
,Abt. 3/240 Schutringe®. Sditdeem géllt hien als vermésst.
War dee Jong zu Schraasseg am Lager ugedréckt, ge-
schnaapt a vun de ,Kettenhénn“erschoss ginn? Datt hien
direkt an d’'Wehrmacht gepresst gi war, hatt normaler-
weis WASt-Berlin, dArchiv vun der Wehrmacht, ons soe
kénnen. Déi wéssen awer naischt vun him. Sdin Doud ass
och net an den Archiven vun der Gemeng Schétter oder
Létzebuerg vermierkt. Dem André Gabriel sdi Wee ab
Schraasseg bleift ongeklaert, sou wéi och den Uert, wou
hie gestuerwen ass. >

1 LW, 21.02.1944,S. 4: RAD-Entlassungfeier in Schittringen.

2 Marc TROSSEN, 2005, S. 286-287 (KLEIN), S. 288,439
(LIEUGAUT) a S. 289-291 (LAGUERRE).

> Korrespondenz vun der Famill BELIN-SCHAEFFER vu Semur
mam Marc TROSSEN.

Aarbechtsmdnner beim Uleeé vun der Weeér an den Alentouren
téschent de Braken. (Archiv M. Folschette)

Aarbechtsmdnner am Drillech prouwe fir hiren Optrétt bei
iergendenger Grofskundgebung vum Gauleiter oder der VdB.
(Archiv M. Folschette)

Den 8. Mee 1942: Morgenappell bei déckem Niwwel op der friier
Plaz viru der lessbrak (Archiv M. Folschette)

Dést Schéld huet iwwer dem Krichsgefaangenelager vu
Wolz gehaangen (Archiv MT)

4P l‘lSOIlnleIS de Uu e+

J.DEEL
INTERNEIERUNGSLAGER FIR KOLLABO-
RATEUREN, KRICHSGEFAANGENELAGER A
SCHLIISSLECH MILITARCAMP

Milizménner vun der UNIOUN mat gefaangene Wehrmachtzaldoten
= " (Archiv UNIOUN; Foto mAlb rt JACOBY, Ette lb réck)

AFEIERUNG

Bei der Liberatioun, den 10. September 1944, huet et am
Grand-Duché un allem gefeelt. D’Land, dat 1939 nach
296.776 Awunner hat, huet warend dem Krich seng
Bevélkerung op eng alarméierend Manéier gesinn of-
huelen. Létzebuerg war elo confrontéiert mat de Repara-
ture vun de schreckleche Schied, déi dArdenne Schluecht
am Norde vum Land hannerlooss hat. Zu glaicher Zait
hunn Industrie a Landwirtschaft misse redresséiert ginn,
fir datt d’Bevélkerung rém konnt erniert ginn. Zu deem
Moment, waren nach ongeféier 12.000 jonk Létzebuerger
Zwangsrekrutéierter an der Wehrmacht oder als Fraiwél-
leger an der englescher, amerikanescher, belscher, kana-
descher oder souguer sowjetescher Arméi.

Méi wei 4.000 Létzebuerger (1.138 Familljen) waren an
Emsiidlungslageren an Daitschland verschleeft ginn. E
groussen Deel vun den 8.150 Manner a Fraen vu Létze-
buerg, déi warend dem Krich a Prisongen oder Konzen-
tratiounslagere gehait goufen, waren nach net befreit.!

WOUHI MAT ALL DEENE NAZI-
KOLLABORATEUREN ?

Mat dem Problem vum Feelen un Aarbechtskraften huet
sech och de Problem gestallt vum Manktem un Inter-
néierungs-Plaze fir déi vill Kollaborateuren, déi d’'UNIO'N
(Union vun de Létzebuerger Resistenzler) an den éisch-
ten Deeg no der Befreiung verhaft hat.

Fir de Prisong am Gronn an déi aner Aushéllefs-Prison-
gen, déi dacks iwwerbeluecht waren, ze entlaaschten, si
vill Kollaborateuren am ale RAD-Lager zu Schraasseg, an
der Schlassgewan, internéiert ginn. lwwer dése Camp als
Internéierungs-Plaz fir Nazien, ass leider wéineg bekannt.
Mir wéssen z.B. bis haut nach net, wéini déi éischt Kolla-
borateuren do ukomm sinn a wéi vill et waren. Méndle-
chen Aussoen no, waren et Létzebuerger Miliziondre vun
der UNIO'N, déi fir déischt fir d'lwwerwaachung vun de
Gefaangenen am Lager gesuergt hunn.?

Aus déser Zadit kéinten eng amerikanesch Handgranat, e
Chargeur vun engem Karabiner Winchester a Patroune
stamen, déi nach viru kuerzem op dem Site vum Lager
fonnt si ginn. Oder hunn déi Saachen amerikaneschen
Zaldoten oder spéider do stationéiert Zaldoten vun der
reguldrer Létzebuerger Arméi gehéiert? Et ass effektiv

! LPPD Livre d’Or des Camps, S. 493 an Livre d’Or des Prisons,
S.667 an 668.

2 Mill WEBER, Viirgeschicht zu der « Schétter Bud »,an:
Harmonie de la Commune de Schuttrange 1908-1988,S.43.
Noriicht, déi de Jacques JOHN zu senger Liefzdit dem Marc
TROSSEN ginn huet. Den JOHN, gebuer zu Rémeleng, war
am Krich FFI, « bataillon du Charollais, 3e compagnie » a
Miliziondar am Lager vu Schraasseg (Marc TROSSEN, Les
Luxembourgeois en France, S. 248/Nr 56).

méiglech, datt déi eng oder aner amerikanesch Kompa-
nie eng gewéssen Zait an de Schraasseger Braken énner-
bruecht war. Et war och esou z.B. am ale RAD-Lager um
Holleschbierg zu Hesper.? Et gouf bemierkt, datt an deem
Lager d’'Bude schwéier vun den Amerikaner beschiedegt
a souguer deels zerstéiert goufen.* DAmerikaner hunn
sech wuel och eng Zait am ale RAD-Lager zu Beetebuerg
opgehalen. Eng Foto® weist namlech de Generol Georg S.
PATTON mat dem Lt Colonel J.H. POLK an désem Lager.

R RVNTR

h“"
_‘}I.;_'ﬂ-. %

Jiddefalls konnt ee Méindes, den 23 Juli 1945 an der Da-
geszeitung Létzebuerger Wort liesen:

« Le Commissariat au Rapatriement communique que
toutes les visites au camp d’internement de Schrassig
sont interdites sauf les mardis et jeudis aprés-midi de 2
a 4 heures. Les autorisations sont délivrées au Commis-
sariat de Rapatriement les mardis et jeudis matin de 8
a 11 heures. »°

Eng Woch duerno, namlech den 30. Juli, huet D'UNIO'N
zousatzlech bekannt ginn, datt allem Internéierten ném-
men ee mol an der Woch eng Visitt kénnt zougestane
ginn.” De Redakter vun der selwechter Zeitung huet sech,

LW, 07.05.1949,S.9.
4 Broschiir Swift Hesperange, Inauguration Stade
Holleschbierg 1999, S. 49.
> E.T.MELCHERS, 1982,S.115.
LW, 23.07.1945, p. 4.
D’Unio’n,30.07.1945,S. 3.



net ouni Grond, e béssche méi spéit geiergert, datt een de
Kollaborateuren zu Schraasseg vill Faveure géif zouge-
stoen, datt awer am Krich, vill Létzebuerger an de Nazien
hire Prisongen e Martyrium hu missen erleiden.!

Den Delegéierte vum Roude Kraiz Jacques de CASTELLA
huet, wéi mir nach waerte gesinn, notéiert datt d’Krichs-
gefaangenelager vu Schraasseg [offiziell] am November
1945 opgaangen ass.?

Et sief bemierkt, datt am Lager, no de Gielemdnnercher,
zaitweileg och vun den Nazien duerch ganz Europa ver-
schleefte Leit (displaced persons) énnerbruecht waren.

GEFAANGENER VUN DER WEHRMACHT AM
LAGER ZU SCHRAASSEG

WELL d'Feele vun Aarbechtskraften dem Land schwéier ze
schafe gemaach huet, huet d’Létzebuerger Regierung bei
dem SHAEF (Supreme Headquarters Allied Expeditionary
Force) nogefrot, fir e puer dausend daitsch Krichsgefaange-
ner ze kréien, fir d'Land rém opzebauen a fir dem Mangel
u Personal an der Landwirtschaft entgéint ze wierken.
D’Zuel vun den Aarbechter, déi an déser Branche vun der
Wirtschaft beschaftegt waren, hat zu Létzebuerg vun 2.500
am Joer 1942 op 185 um Enn vum Krich ofgeholl.?

De General-Quartéier vun den Alliéierten ass der Deman-
de vun der Létzebuerger Regierung nokomm an huet ver-
sprach,5.000 Manner aus de Gefaangenelagere vu Stenay
a Mailly le Camp (Frankraich) ze liwweren. Et sief be-
mierkt, datt dés Zuel minim schéngt ze sinn, géigeniwwer
den 3,8 Millioune Prisonéier, déi an den amerikanesche
Krichsgefaangenelagere waren. Dés Prisonéier si vum 1.
September 1945 un a verschiddene Konvoien op Létze-
buerg transportéiert ginn. Den 25. Februar sinn déi lescht
400 Krichsgefaangener onsem esou schweier gepréifte
Land ausgeliwwert ginn. Et huet sech do haaptsachlech

1 D’Unio’n,07.09.1945,S. 1.
2 Archiv vum CICR, de C/FPD/MIJST.
> Hermann JUNG, 1966, S. 238, 239.

Erémfonntes (lénks: Schierbel vun engem Service a Munitioun aus dem RAD-Lager vu
Beetebuerg; Métt: Schierbel aus dem RAD-Lager Schraasseg; riets: Chargeur vun engem
US-Karabiner Winchester vum Camp Schraasseg).

ém Zaldote gehandelt, déi vu Maderz bis Mee 1945 an
Daitschland gefaange goufen. Ennert hinne ware keng
Offizéier, wéll déi, der Genfer Konventioun no, net konnte
an dAarbecht gezwonge ginn. D'Krichsgefaangener si vun
de Létzebuerger Autoritéiten am Lager zu Mutfert zesum-
megeféiert ginn a si vun do aus op d’Lageren an d’Kom-
mandoe verdeelt ginn.*

ORGANISATIOUN A VERANTWORTUNG
BETREFFEND D'KRICHSGEFAANGENELAGER

= De Kommando vun der Arméi war responsabel fir
d'Opsiicht vun de Krichsgefaangenelageren, fir d'Dis-
ziplin an deene Lageren a fir dAusstelle vun Entloos-
sungsschainer. E war och zoustanneg fir d’Eskortéiere
vun de Gefaangenen op hir Aarbechtsplazen.

= De Generalkommissariat fir d’'Rekonstruktioun vum
Land war beoptraagt mam Bau an der Verwaltung
vun de Lageren souwéi mam Asaz vun engem Deel
vun de Prisonéier fir den Opbau vum Land.

= Den Akerbau- a Waibauministere huet ongeféier 2/3
vun alle Krichsgefaangener zu Létzebuerg
beschaftegt. En Déngscht fir Krichsgefaangener ass
an désem Ministére ageriicht ginn. Dohin hunn
d’Baueren iwwer d'Gemengen hir Ufro kénnen
adresséieren, wann se een oder méi Prisonéier wollte
kréien, fir bei hinnen auszehéllefen. Déi Gefaange
sinn oft bei de Baueren énnerbruecht ginn.

Zu Létzebuerg gouf et Krichsgefaangenelageren zu lech-
ternach, Esch/Uelzecht, Ettelbréck, Uewermaarteleng,
Mutfert, Schraasseg a Wolz. Annexen zu deene Lagere
waren a verschiddenen aner Lokalitéiten ze fannen. D’Ge-
faangener vun de Lagere Schraasseg a Mutfert waren do
virdeelhaft an den ale Brake vum RAD énnerbruecht.

4 Hermann JUNG, 1966, S. 239 (mat Quellenindikatioun).

Archiv Victor JAEGER. An der 1. Rei, an der Métt ass de Victor JAEGER ze gesinn (Feil)

D'LETZEBUERGER ARMEI WAR MAT DER
OPSICHT VUN DE KRICHSGEFAANGENE-
LAGEREN ZU LETZEBUERG BEOPTRAAGT

Den obligatoresche Militardéngscht ass zu Létzebuerg
duerch Groussherzoglechen Arrété vum 30. November
1944 ageféiert ginn.! An désem Arrété gouf drop higewi-
sen, datt d’Sécherheet vum Land an d‘international Obli-
gatiounen dés Moossnam géife fuerderen.

De 16.Maerz 1945 goufen d’Joergang 1925 an 1926 age-
zunn.2 Am Juli 1945, sinn 1.500 Manner - eng méi grouss
Zuel wéi erwaart, énner hinne vill Fraiwélleger, Zwangs-
rekrutéierter, a Resistenzler - dem Opruff an der Press
nokomm. Zwee Batailloune sinn opgestallt ginn,namlech
den 1.an den 2. Infanterie-Batailloun.?

D‘Unio’n, d’Zeitung vun der Resistenz, huet geschriwwen,
datt den 18. Juni 1946 vill Zaldoten d'Garnisounsstad
Diddeleng verlooss hatten, fir op Schraasseg ze kommen
an anerer wadren amgaang dat selwecht ze maachen.
Esou war elo Diddeleng ouni Garnisoun.* Ganz ouni Naid
schéngt den Transfert op Schraasseg am Minett awer net
ofgelaf ze sinn.An der Dageszeitung Escher Tageblatt vum
27.Juli 1946 ass ze liesen, déi Escher waren der Meenung,
hir Stad hatt grad esou gutt kéinte Létzebuerger Zaldoten
an enger Kasar ophuelen wéi d’Lokalitéit Schraasseg.®

D'Opsiicht vun de Krichsgefaagenelageren zu Létzebuerg
ass dem 1. Batailloun iwwerdroe ginn,vun deem een Deel
- d.h. 7 Offizéier, 10 Enneroffizéier an 158 Zaldoten - zu

Mémorial A no 20/1944; legilux.public.lu.
Mémorial A13; legilux.public.lu.
ET,27.07.1946,S 2.

D’Unio’n vum 21.06.1946,S. 4.
ET,27.07.1946,S.2.

[ L

Januar 1945 zu Létzebuerg: Prisonéier vun der Wehrmacht, be-
waacht vun engem Zaldot vum 358. US-Regiment (90. Infanterie
Divisioun). (Signal Corps, collection Ascomémo, Hagondange)

Schraasseg kasernéiert waren. De ganze Batailloun hat
sdi Sétz souguer zu Schraasseg. Deen aneren Deel vun dé-
sem Batailloun war an Déitschland stationéiert, an zwar
zu Saarburg.® Wéi mir nach waerte gesinn, sinn déi daitsch
Krichsgefaangener vum 1. September 1945 un bis de 25.
Februar 1946 op Létzebuerg transportéiert ginn.

Den 30. Oktober 1945, schreift d’Zeitung D’Unio’n vun
engem Accident am Birelergrond, an dat e Militarauto
mat Offizéier vun der Létzebuerger Arméi verwéckelt
gewiescht war. Den Auto war schwéier beschiedegt ginn
an ee vun den Matfuerer hatt misse medezinesch am noe
Lager vu Schraasseg versuergt ginn.’

6 Willy BOURG an André MULLER, « Eis Garde », S. 45. Paul
CERF, Le Luxembourg et son Armée, S. 35, 36, schreift, datt
den 15.Juli, « l'armée quitte définitivement Dudelange. Elle
y était casernée dans des baraques en bois construites en
1942 par lArbed au lieu-dit « op Rellert ». De CERF énner-
strdicht : « Une partie du ler bataillon quitta Dudelange
pour étre regroupé a Schrassig, avant de rejoindre
Walferdange ».

7 D’Unio’n du 30 octobre 1945,S. 1.



Hermann JUNG, 1966, S. 284 (mat geographescher Kaart)

Camp vun der Létzebuerger Arméi zu Diddeleng (Archiv René MARTIN, Létzebuerg)

EISCHT VISITT VUN DE KRICHSGE-
FAANGENELAGEREN ZU LETZEBUERG
DUERCH DAT INTERNATIONAALT ROUT
KRAIZ (ORIGINAL VERSIOUN)!

De Jacques de CASTELLA, Delegéierten vum Internatio-
nale Kommitee vum Roude Kraiz vu Genf, huet vum 30.
Januar bis den 2. Februar 1946 Visitten an de 6 Krichsge-
faangenelageren zu Létzebuerg gemaach. Hien huet be-
sonnesch festgehalen (original Versioun):

Effectif : « Dans les six camps ... et dans le commando
... d’Esch/Alzette se trouvent au total 1.860 prisonniers
de guerre. Il faut ajouter a cet effectif 660 prisonniers
qui sont administrativement attachés a certains de ces
camps, mais qui logent ailleurs ».

[Zesummen deemno: 2.520 Prisonéier.]

Répartition : « Le Commissariat Général a la Recons-
truction entretient actuellement sept camps de base,
dans lesquels sont immatriculés les hommes qui sont
envoyés chaque jour en commandos et ou sont enregis-
trés les prisonniers qui sont détachés d’une maniére
permanente chez leurs employeurs. »

Nourriture : « ... Le Commissariat Général a la Recons-
truction nous a signalé que, lorsqu’il a recu les prison-
niers, ceux-ci étaient extrémement affaiblis. Il a fallu les
suralimenter pendant une période d’un a deux mois
avant qu’ils ne deviennent utilisables comme tra-
vailleurs. Les prisonniers eux-mémes interrogés au sujet
de la nourriture leur donnée aux camps ont maintenant
fait part de leur satisfaction. » Tous les prisonniers in-
terrogés au sujet de la nourriture « ont fait part de leur
satisfaction y relative ...».

Habillement : « La majorité des prisonniers remis par
les autorités américaines au Luxembourg étaient équi-
pés de vétements militaires américains légers, portant
chacun Uhabituel « PW » (prisoner of war). Dans les
camps visités trois mois aprées leur ouverture, la situa-

Archiv vum CICR, de C/FPD/NG. Original Auszuch.

tion vestimentaire est assez bonne. Les uniformes sont
généralement en bon état. Dans la plupart des camps,
les prisonniers n'ont pas de vétements de travail, ...
mais l'état des chaussures n'est pas satisfaisant ... »
Travail : « ... Certains prisonniers travaillent dans les
carriéres (Haut-Martelange, Ettelbruck), d'autres dans de
grosses entreprises de travaux publics (Esch/A.),
dautres enfin... dans tous les corps de métiers (cultiva-
teurs, menuisiers, bouchers ... »

« Les prisonniers recoivent un salaire de 9- fr. par jour
pour les travailleurs et 6- fr. pour les non-travailleurs
(personnel administratif et différents services dans les
camps). Ils peuvent disposer de ces sommes pour des
achats a la cantine. »

Discipline : « ... LEtat-Major luxembourgeois a placé
dans chacun des camps un petit peloton de garde dont
la mission est d'assurer la sécurité du camp et la sur-
veillance de ses environs ainsi que le convoiement des
transports vers les commandos de travail. La discipline
des prisonniers est bonne ... »

Rapatriement : « Aprés deux mois de captivité sous
contréle luxembourgeois, un certain nombre de prison-
niers remis par les Américains, ..., n'ont pu se rétablir. ...
Un rapatriement portant sur un effectif d'environ 300
hommes a été réalisé a la mi-janvier par les soins de
[Armée luxembourgeoise. ... »

Libération : « ... des prisonniers de différentes nationa-
lités nous ont interrogé pour savoir comment ils pou-
vaient introduire une demande de libération. » ...

AUSBRECH, EEN NOM ANEREN

DAusbréch aus Létzebuerger Lageren vu Krichsgefaange-
ner waren heefeg an dat, wei et schéngt, besonnesch aus
dem Schraasseger Lager. Esou sinn an der Nuecht vum 1.
op den 2. August 1946 drai Jonker, déi bei der Boumillen
zu Schraasseg campéiert hunn, ugegraff a beklaut ginn
an dat vun drai Manner mat Gewierer a Revolveren. Et ass
ugeholl ginn, datt et sech hei ém drai Prisonéier gehan-
delt huet, déi aus dem Lager vu Schraasseg ausgebrach
waren. Di Woch virum 30. Dezember 1946 war schonn
eng gewéssen Unzuel vu PWen aus désem Lager uge-
dréckt. Och zu Sandweiler waren drai Prisonéier an der
Natur verschwonne.!

WEei mir nach gesi waerten, sinn téschent dem 1. Septem-
ber 1945 a Métt Oktober 1946, also bannen 12 % Méint,
net manner wéi 700 bis 800 Krichsgefaangener aus de
Létzebuerger Lagere fortgelaf, sécherlech en absolutte
Rekord an net vergldichbar mat de wéinegen Ausbréch
aus daitsche Lageren am 2. Weltkrich.

1 DUnioun, 02.08.1946,S. 4 an idem, 30.09.1946,S. 3.

RAPPORT IWWER D'VISITT AM
SCHRAASSEGER LAGER VUM 30.JANUAR
1946 DUERCH DE JACQUES DE CASTELLA,
DELEGEIERTEN VUM INTERNATIONALE
ROUDE KRAIZ (ORIGINAL VERSIOUN)?

CAMP DE PRISONNIERS DE GUERRE DE SCHRASSIG

Adresse postale : Camp de prisonniers de guerre de
SCHRASSIG, Grand-Duché de Luxembourg

Ouverture du Camp : En novembre 1945

Capacité : 500 hommes

Effectif : 332 sous-officiers et soldats dans le camp
156 détachés dans lagriculture
50 détachés en commandos
[Total : 538 prisonniers]

Chef du camp : M. KLEIN, dépendant du Commissariat
général a la Reconstruction

Troupes de garde : Lieutenant-Aspirant LOSCHETTER
avec une section de 30 hommes

Meédecins : Ceux mentionnés pour Moutfort.

[Dans le rapport sur ce camp, rédigé aussi par M. J. De CASTELLA et
portant la méme date, figurent comme médecins:

Luxembourgeois : M. Jean HEIN, médecin civil, domicilié dans la
capitale.

Allemand : Dr MICHALKE Joachim, Ass. Arzt, né le 1 mars 1907 a Gross-
Stein (Ober-Schlesien).]

Homme de confiance : PAULI Wilhelm, Feldwebel, né le
17.12.1915 en Sudenten Land, domicilié a Bayreuth

Ce camp est en tous points identique a celui de Moutfort.

Et ass ze bemierken, datt de Paschtouer vu Schétter sech
dem Wuelerginn vun de Séile vun de Krichsgefaangener
am Schraasseger Lager ugeholl huet.?

DAT WAR NET DEN EENZEGEN ONFALL

Freides,den 15.Maerz 1946 huet sech e schwéieren Onfall
am Gefaangenelager zu Schraasseg zougedroen. Den Zal-
dot Jean EHMANN vun Esch/Uelzecht huet sech mat aner
Zaldoten am Wuechtposten vum Lager opgehalen, wéi
d'Mitraillette vun engem vu senge Komeroden sech
duerch eng onglécklech Manipulatioun entlueden huet.
Dobai ass de Jean déidlech getraff ginn. De Verloscht vun
désem Jong huet d'Famill EHMANN émsou méi schwéier
getraff, well dMamm vum Jean am KZ Ravensbruck er-
muert gi war an ee vun de Bridder vum Jean vun den Dait-
schen als Deserteur vun der Wehrmacht erschoss gouf.*

2 Archiven vum CICR, de C/FPD/MIJSt.

LW, 16.12.47.

4 ET, 18.03.1946,S. 2. Ze notéieren ass, datt an der Zeitung
D’Unio’n ee konnt liesen, datt um Moie vum 15 Maerz 1946
sech dAccident ereegent huet, wéi en Zaldot op Wuecht am
Krichsgefaagenelager zu Schraasseg déi him zougewise
Prisonéier op dAarbecht sollt féieren. An deem Moment
huet sech d'Mitraillette vun engem Zaldot, duerch eng
Onvirsichtegkeet, entlueden an huet d’'Opfer déidlech
getraff. (D’Unio’n vum 16.03.1946,S. 5)



JESUS!

MARIA!

JOSEPH!

Zum frommen Undenken

un eisen le'wen, onvergiesslechen Jong,

Brudder, Schwoer, Neveu, Monni a
Coseng

gestuerwen beim Letzeburger Militie

durch Onglecksfall zu Schrasseg, den

15. Miirz 1946, am Alter vun 19 Joer

Lo'we loan, wann Dég a loren gin odh hin,
Schlol ra’eg. du soll's nie vergiess sin.

Tmpe. J N. Kappweiler, Esch-Alr.

Doudebild vum Jean EHMANN vun
Esch/U. (Archiv Claude WEBER)

D'Militarlager vu Schraasseg ass op en Neits an d'Viséier
vum ,Escher Tageblatt® geroden, wéi de 25. September
1946 en Zaldot vun désem Lager, géint d’Virschréft, vun
engem Gefier, dat sech deplacéiert huet, erofgesprongen
ass. Den Onvirsiichtegen ass schwéier blesséiert ginn.!

En Dag méi spéit, huet sech am Agank vun der Lokalitéit
Mamer eng schrecklech Kollisioun téschent engem bel-
schen an engem Létzebuerger Militarauto zougedroen.
Bei désem Accident ass de Sergeant René JUNCKER aus
der sougenannter ,Schraasseg Kasar“ schwéier verwonnt
ginn.2

An den zwee éischte Jore no der Schafung vun der Létze-
buerger Arméi koum et iwwregens zu 10 déidlechen
Accidenter an hire Reien.?

/WEET VISITT VUN DE KRICHSGEFAANGE-
NELAGEREN ZU LETZEBUERG DUERCH DAT
INTERNATIONAALT ROUT KRAIZ*

Téschent dem 10.a 17. Oktober 1946 huet den Delegéier-
te vum Internationale Roude Krdiz,Jacques de CASTELLA,
d'Krichsgefaangenelager zu Létzebuerg rém besicht. Aus
de Rapporten, déi hien heiriwwer redigéiert huet, geet
Folgendes ervir:

Zuel vun de Gefaangenen: ongeféier 1.200 Krichsgefaan-
gener stoungen dem Commissariat général de la Recons-
truction an 1.200 bis 1.500 dem Akerbauministére zur
Verfligung. Déi lescht Kategorie war bei Baueren detach-

! ET,26.09.1946,S.5.

2 ET,23.08.1947,S.6.0ch am LW vum 27.09.46,S. 5 mat
Fotoén vun den verongléckten Autoen.

> Paul CERF,1984,S.73.

4 Archiv vum CICR, de C/FPD/MJSt.

éiert.Vun deene 4.200 Prisonéier,déi d'amerikanesch Au-
toritéiten dem Groussherzogtum Létzebuerg iwwerginn
haten, waren der 1.050, déi scho vu Rapatriements-
moossname profitéiert haten (schwéier Verwonnter a
Kranker) a 700 bis 800, déi scho fortgelaf waren.

Hygienesch Verhaltnesser: si waren iwwerall ganz zefrid-
destellend. D’Fleeg vun de Kranken ass normalerweis vun
zivillen Dokteren oder dditsche Militardokteren, déi én-
ner der Opsiicht vun engem Létzebuerger Dokter geschafft
hunn, geleescht ginn.

Verfleegung vun de Gefaangenen: Si ass als ,ausgezee-
chent” agestuuft ginn. Am Rapport war notéiert:

« tous sont bien nourris. Il n’y a donc aucune remarque
a formuler au sujet du rationnement, de la préparation
et de la qualité des mets ».

Kleedung vun de Gefaangenen: si ass als ,uerdentlech”
qualifizéiert ginn. Et ass awer bemierkt ginn, datt d'Ge-
faangener iwwer keng Ennerwisch verfiitigt hunn. Dank
den Ustrengunge vun de Létzebuerger Autoritéiten, wa-
ren elo bei bal alle Prisonéier d’'Schong a guddem Zou-
stand.

Korrespondenz: D'Méiglechkeet, Courrier vun hire Léiwen,
déi doheem waren, ze kréien an déi dann och konnten
iwwer d'Schicksal vun hire Leit an d’Bild gesat ginn, huet
émmer eng grouss Roll beim mentalen Zoustand vun de
Gefaangene gespillt. Den Delegéierte vum Roude Kraiz
huet an désem Zesummenhang festgehalen, datt no ver-
schiddene Schwieregkeete bei der Liwwerung vu Pabeier,
déi iliblech Verdeelung vu jeeweils 2 Formulare fir Bréif
an 2 fir Postkaarten op némmen 2 vun der éischter Zort
ageschrankt huet misse ginn. Den Delegéierten huet ver-
sprach, sech anzesetzen, datt d’Prisonéier rém erlaabt
kréichen, 4 Bréiwer oder Kaarten am Mount ze schreiwen.
Et war nach net laang hir, datt d’Kontroll vun der Korres-
pondenz der Gendarmerie uvertraut gi war,déi si dann der
Post iwwerginn huet, fir si an Daitschland ze schécken.

Disziplin : Den Delegéierten huet dozou wuertwiertlech
vermierkt:

« A cause de la proximité de la frontiére allemande, les
évasions sont plutot fréquentes. Il faut aussi tenir
compte de tous les prisonniers qui s'évadent des camps
de France et qui sont repris sur le territoire du Grand-
Duché. Les évadés sont remis aux Autorités militaires
d’'un des camps de Reconstruction ; ils sont punis dar-
réts d’'une période de 15 jours a un mois ; apres quoi ils
sont affectés aux différents travaux prévus .... Le régime
de détention prévoit la moitié de la nourriture allouée
aux autres prisonniers, le logement dans des locaux sé-
parés et sans lit et la surveillance constante, méme au
travail, par la troupe de garde. Au camp de Moutfort, il y
avait dans les deux locaux d’arréts 27 hommes dans
une baraque de 7 métres sur 7, et 2 hommes dans un
autre local ».

33



= X -
Lénks: Den Zaldot-Chauffeur Pierre PRIM.
(Archiv Marco PRIM)

Fraizait: Fir hir Fraizait haten d'Gefaangener Bicher, Ge-
sellschaftsspiller a Sportgerater kritt. A bestémmte La-
geren, hunn d‘Prisonéier vun zivil Sportsterraine konnte
profitéieren. An aneren, wéi zu Mutfert an Esch/Uelzecht,
war hinnen den Zougang zu désen Terraine vun de Létze-
buerger Sportsverainer verbuede ginn.

En anonymme Visiteur - war hien en Zaldot? - huet e sa-
tiresche Bericht iwwer seng Visitt am Schraasseger Lager
verfaasst:

~Pickechen Drot emgétt d'Prisonéier an hir
Opsiichter esou datt kee Gefaangene kann aus dem
Lager fortlafen. An dach gétt et e Lach am pickechen
Drot. Eng hallef Dose Wiechter verteidegen désen
Ausgang. Bannen am Lager fénnt een all 10 Meter e
Wiechter. Gefrot firwat keng Prisonéier do wiren,
huet e Wiechter gedntwert, datt hiren eenzege
Prisonéier haut zu Fouss aus der Stad komm wair.
Hien wdr an d’Wuechtlokal komm, an hdtt gesot, hie
misst sech hei dem Kommandant vum Lager
virstellen. De Moment widr hien am Lager domat
beschidftegt, d’Schong ze wichsen. Wéi ech fortgaang
sinn, hunn ech gemengt, ech hdtt eng Annexe vum
Ettelbrécker Geckenhaus besicht"?

Et versteet sech, datt den Datum vum Passage vun désem
anonymme Visiteur am Schraasseger Lager ém Enn 1946
misst gewiescht sinn. Zu dar Zait huet d’Schraasseger Lager
némmen nach just eng beschrankten Zuel vu Prisonéier
gezielt. Aus deem Grond huet den Delegéierte vum Roude
Kraiz déi Keier d’Lager vu Schraasseg net méi inspizéiert.

! Willy BOURG an André MULLER, Eis Arméi,Bd 1,S.777 ;
Auszoch aus der Zeitung vum 1. Batailloun vu Walfer,
Archives Charles Mataigne.

Chenillette M003311 “Ecolage” au camp et aux environs de SCHRASSIG, février 1947
(instructeur: sgt Jean SCHROEDER) (Source: Vic JAEGER, 1995, S. 97).

Schraasseg war effektiv besser geréscht, fir verschidde
Servicer vum 1. Batailloun opzehuelen, wéi z.B. dee vun
der Sektioun, deen den Transport vun de Prisonéier ge-
maach huet oder dAuto-Schoul. Hei war och eng grouss
Parkplaz fir déi vill Gefierer vum Batailloun. Fotoe vum
Mutferter Lager aus dar Zait a besonnesch de Bericht
vum Zaldot Charles LUCAS weisen, datt dat Lager mat
sengen drai Reie pickegen Drot,Anlag déi permanent iw-
werwaacht gouf, sai Kontrolltuerm, dee mat Scheinwerfer
equipéiert war, senge reegelméissegen Inspektioune vun
de Braken ... sech vill besser géeegent huet, fir eng
effizient Iwwerwaachung vun de Prisonéier.?

Déi eenzeg Gefaangener, déi nach am Lager zu Schra-
asseg waren, si wuel als sécher ugesi ginn an haten, am
Géigesaz zu ville vun hire Komeroden, net den Hang, fir
unzedrécken. Ze bemierken ass, datt eng beschrankten
Zuel vun dése Manner, no hirer Liberatioun souwisou zu
Létzebuerg bleiwe wollten. Zwee vun hinnen hunn iww-
regens nom Krich séier wéineg Kilometer vu Schraasseg
ewech, wou si als Krichsgefaangener agespaart waren,
eng Famillje gegrénnt. Esou versteet een och, datt de
Chauffeur Pierre PRIM huet missen vu Schraasseg an
d’Lager vu Mutfert fueren, fir do Prisonéier opzelueden an
se op d'Musel ze féieren, wou dAarbecht op si gewaart
huet.

2 Charles LUCAS, an dem Buch : Georges EVEN, Frauen
erleben den Krieg, S. 12.

Krichsgefaangenelager Mutfert, Wuecht Mannschaft. An der 1,. Rei, ganz riets ass de Victor JAEGER ze gesinn.

(Archiv Victor JAEGER)

D'INSTALLATIOUNE VUM MILITAR-CAMP VU
SCHRAASSEG A SENG
WEIDERENTWECKLUNG BIS 1947

D'Sockele vu verschidde Brake ware mat Steng gebaut an
hunn doduerch Kelleren opgewisen, déi deemools déi
eng als Depot fir Holz, Kuelen, verschidden Zorte vu Ge-
schier, Ersatzdeeler fir den Auto-Park an déi aner fir less-

wueren fir dMannschaft an d’Prisonéier ze versuergen,

gedéngt hunn. Am Lager ass iwwregens net mat de

Quantitéite vun de stockéierte Liewensméttele gespuert
ginn. Dobai waren awer Moolzechten, déi de Létzebuer-
ger Zaldoten, déi d’Prisonéier vum Camp bewaacht hunn,
opgedéscht goufen, éischter moer. Esou huet de Pierre
PRIM nom Krich sengem Jong verzielt, datt et him an
engem Komerod gelonge war, dem Kach sdi Schléssel
vum Keller, an deem vill Provisioune gelagert waren, ze
klauen. Si ware bass erstaunt, wéi si énnert anerem eng
100 Pack Nuddelen, déi do openaner getasselt waren a
vu ganze Kolonie vu Mais besicht ware ginn,gesinn hunn.
Déi Déiercher haten an dés Pack laang Tunnelle gefriess,

déi hinnen erlaabt hunn, liicht vu Pak zu Pak ze lafen an
sech dobdi op d’Kdschte vun der Intendance vum Lager
d’Panzelcher voll ze jicken.

Verschidden Eméannerungen si gemaach ginn, énner ane-
rem un der Brak vum Kommandant vum Camp, déi um
Rand vum Bésch louch a lénks niewent dem Wee, haut
Huesepad genannt, stoung (kuckt de Plang vun den Instal-
latiounen Sadit 16). Nom Réckzuch vun den Daitschen, am
September 1944, ass dar Fiihrerbrak, wéi zu Mutfert, eng
Terrasse bdigefiiligt ginn. Eng Foto, déi zu engem net ge-
wossten Zaitpunkt gemaach gouf, bezeit dat.! Aner Fotoen
no, huet och wuel e Schapp, deen aus festem Material
gebaut war an als Ennerstand fir d'Chenilletten gedéngt
huet, um Areal vum Schraasseger Camp bestanen.

DE MILITARCAMP VU SCHRAASSEG AN DEl
DO STATIONEIERT LETZEBUERGER
ZALDOTEN

De Camp vu Schraasseg huet, op d'mannst vun hallef
1946 un,virun allem als Base vun der Létzebuerger Arméi

' ANLux, Collection Amis de U'Histoire Roeserbann, Foto Nr
272.

gedéngt. Hei ware Militar Gefierer vun allen Zorte statio-
néiert, wéi z.B. och Chenillette?, déi di englesch Arméi de
Létzebuerger iwwerlooss hat. Déi Vehikelen waren net
némmen d’Luxusstécker vun onser Arméi an den Defi-
Lléen, mee si hunn och bei aner Geleeénheeten e gudden
Déngscht geleescht. Esou huet zu Gréiwemaacher, am
Wanter 1946, en Detachement vun de Pionéier aus dem
Schraasseger Lager mat hire Chenilletten d'Militar-Far
nees un d’'Ufer gezunn, wéi déi am Ais, dat en Deel vun
der Musel bedeckt hat, stieche bliwwe war.?

De Chauffeur vun der Arméi, Pierre PRIM, ass ublecher-
weis mat sengem Camion vu Schraasseg op Mutfert ge-
fuer, fir do Prisonéier opzelueden,fir si an déi Lokalitéiten
ze féieren, an deenen d’'Weénzer oder d’Baueren Héllef
gefrot haten. Op de Fotoe op de Sdite 34 an 38, kann ee
weinstens 7 Militarmaschinne vun alle Gattunge gesinn,
déi op enger grousser Parkplaz bannent dem Lager vu
Schraasseg ofgestallt waren.

2 Dés Chenilletten sinn iwwregens 1967 versteet ginn an
hunn dunn hire Keefer, et waren dacks Stockcars Verainer,
erlaabt, hir Competitiouns Ween op eng einfach Manéier ze
deplacéieren. Ee vun deene Gefierer ass an de Musée
Militaire op Dikrech komm. Aner kann een och nach an
désem oder deem private Musée untreffen.

> LW, 20.12.1946,S. 4.

E Grupp vu Chauffeure vun der Létzebuerger Arméi poséieren am
Schraasseger Lager. (Archiv Marco PRIM Dikrech)

3 |

De Pierre Prim, Chauffeur am Schraasseger Lager op sengem

Kawasaki virun enger Brak. (Archiv Marco PRIM Dikrech)

Chenilletten vum 2. Batailloun vun der Létzebuerger Arméi.
(Archiv René Martin, Létzebuerg)

Eng vun de Chenilletten an Aktioun am Militarcamp zu
Schraasseg. (Vic JAEGER, 1995, S. 97).



Streng Déngschtvirschréft, déi de Leitnant Lucien KOHN un d’Chauffeure vum 1. Batailloun verdeelt huet (Archiv Marco
PRIM)




Den Zaldot vun der Létzebuerger Arméi Pierre PRIM, Chauffer am Militdrlager an der Schlassgewan zu Schraasseg. Vun hei ass hie mat
sengem Camion gestart, huet am Mutferter Camp Krichsgefaangener opgeluede fir si als Aushéllef bei d'Baueren ze féieren. (Archiv

Marco PRIM).

De 26.Juli 1946,huet de Leitnant Lucien KOHN de Chauf-
feuren, déi énner sengem Kommando stoungen, ganz
strikt Uerdere ginn,aus deenen ervir geet, datt d”Zaldoten
an onser Arméi deemools net op Rouse gebett waren.
Den Zaldot Pierre PRIM hat jo schonn geklot, datt de Ra-
vitaillement net déck war. Hien a seng Komeroden waren
dann och nach voll a ganz selwer fir hir Gefierer verant-
wortlech.!

Mir wéllen dann nach ervirhiewen, datt de 16. August
1946 siwe Militar aus der aler Létzebuerger Fraiwéllege
Compagnie, déi zum Lager vu Schraasseg gehéiert hunn,
ausgezeechent si ginn. Et waren dat: Jacques BECKER,
Henri EISCHEN, Alphonse GRETHEN, Etienne HERBER,
Ernest JUNGERS, Emile KRIER a René TRAUFFLER.2

ENN VUM MILITARCAMP VU SCHRAASSEG
A'WEIDERLIEWE VUN DE BRAKEN

De 6. Februar 1947 informéiert d’EscherTageblatt seng
Lieser, datt d’Létzebuerger Arméi zur Zait net némmen
Zaldote geing sichen, mee och Kasaren, fir dJongen dran
énnerzebréngen. De Journalist mengt ze wéssen, datt
Walfer a Schraasseg némmen zaitweileg Lokalitéite mat
Garnisoun waren. Dogéint hatt d’'Wehrmacht zu Bitburg
an den 30er Jore modern Kasdre baue gelooss, déi elo
Létzebuergesch misste ginn (!).

Zwee Méint méi spéit gétt den Ennergang vum Schraas-
seger Lager definitiv agelaut, wéi d'Militarverwaltung an
der selwechter Zeitung d’Brake vum Schétter Lager zum
Verkaf ubitt.?

Hei huet de moduléierte Konstruktiounssystem vun de
Braken sech erém als grousse Virdeel erwisen. Si hunn

L Archives Marco PRIM, Dikrech.
2 LW, 4.12.1946,S. 6.
3 ET,04.04.1947,S.6.

AMTLICHES

ADMINISTRATION MILITAIRE
AVIS,

L’Administration Militaire procéfle a
la vente des baraques du camp de
Schrassig (commune de Munsbach). Les
baraques sont a enlever par les ache-
teurs. Les offres sont a adresser jus-
quau 19 avril 1947 a 12 heures au Chef
d’Etat-Major de la Force Armée a Lu-
xembourg. 848

Communiqué
par "Administration Militaire,

sech fir den Transport liicht auseneen huele gelooss an
et konnt een se fir all méiglech klenger oder gréisser
Besoinen op enger anerer Plaz nees problemlos zesum-
mesetzen.* Gemengen a Verdiner, d’'Scouten a Poren wa-
ren di heefegst Interessenten. Sou konnt ee méi spéit am
Létzebuerger Wort liesen:

An Liebhabern fehlte es nicht; die Lagerhéduser
wurden nun abmontiert und zu ganz anderen, teils
edlen Zwecken iibergeben: Sportrdumen,
Scoutheimen, Kapellen und Pfarrsdlen.”

En éischt Beispill ass dGemeng Dikrech, déi an enger
Sétzung vum Gemengerot, de 16. Juni 1947, e Kredit vu
24.000- Frang fir den Akaf vun enger Brak aus dem Lager
vu Schraasseg gestémmt huet. Et huet geheescht, d’Brak
war 24 x 8 Meter grouss a géif an zwee gedeelt. Een Deel
sollt dann dem Kanoe-Club an deen aneren dem Cam-
ping zoukommen.®

4 Cf. Annexe IV: Opbau vun der Brak vum Bouneweger CTF
> LW, 12.12.1947,S.6
6 ET, 24.06.1947,S.5; idem LW vum selwechten Dag.



A b b W o ¥
Zwou fréier Schraasseger Braken déi vun den Dikrecher Scouten
als ,Scouts-Home" (€nnen) a Jugendherberg (uewen) nei opgeriicht
gi waren. (Foto vun der Aweiung vum Scoutspark am Floss, de 6.
Juni 1948, Source: Broschiir, 1997).

Nach zwou weider Brake vu Schraasseg hunn de Wee op
Dikrech fonnt an zwar bei d'Scoute vun der Sektioun
JTony NOESEN™., Wéi an der Zeitung? ze liese war, hunn
d’Scouten déi Brake geholl fir op engem 1,5 ha groussen
Terrain “Am Flof3”, deen hinne vun der Joffer Félicie LEY-
DER zur Verfligung gestallt gouf, hiren neien ,Home" op-
zeriichten. Aus enger Broschure vun den Dikrecher Scou-
te gi mir weider gewuer, datt d’Braken zesumme 45.000-
F. kascht hatten an datt och daitsch Krichsgefaangener,
Zammerleit, bei hirem Opbau gehollef hatten.?

Den Diddelenger Gemengerot hat den 30. August 1947 e
Kredit vun 30.000- F. bewéllegt fir eng Bud (Wohnba-
racke) ze kafen, déi aus dem Schraasseger Camp géif
kommen.* Dés Brak sollt eng Spillschoul ophuelen. De
Schafferot huet awer schliisslech decidéiert, e Gemen-
genaarbechter, deen ouni Wunneng war, doran ze setzen.
Wat herno domat geschitt ass, wésse mer net.’

De Paschtouer vun Nidderaanwen hat scho méi laang vun
enger eegener Kapell fir de Sennengerbierg gedreemt.

! Den Tony NOESEN war vun 1929 bis zum Ufank vum Krich
Chef vun den Dikrecher Scouten iert hien ee vun onse
grousse Resistenzler gouf. Hien ass den 25. Februar 1944
zu Hinzert higeriicht ginn. (Jos HERR, Diekirch, S. 328;
wikipedia.org.)

2 LW, 23.07.1947,S.5.

* Jacques DAHM, 50 Jar Homer am Floss, 80 Jar Dikricher
Scouten, aus : 50jdre Jubileeum vum Scoutspark, 1997.
D’Brake goufen eng no der anerer am Hiwwel, deen dorops
hin ,Scoutsbierg” genannt ginn ass, opgeriicht. Am Hierscht
1947 ass déi éischt Versammlung vun de Scouten am
Pavillon, deen énnen am Hiwwel louch a ,Scouts Home*
oder ,Home Prince Jean® genannt ginn ass, ofgehale ginn.
D‘Constructioun vum anere Chalet, deen als Jugendherberg
gedéngt huet, an, ongeféier 30 Meter méi héich am Rand
vum Bésch louch, ass d'Joer drop féerdeg gestallt ginn. An
der Nuecht vum 15. Februar 1953 ass deen énne geleeéne
Chalet komplett ofgebrannt. (LW, 05.06.1948,S. 12
(Aweiung) an LW, 04.01.1974, S. 6 mat enger Foto mat
deenen zwou Braken.)

4 LW, 30.08.1947,S.5.

5 D'Késchte fir d’Opriichten vun der Brak am Quartier
« Italia » hunn sech op 63.000- Fr. belaf. (D’'Unio’n vum
18.10.1947,S.4.)

Weéi et geheescht huet, d’Schraasseger Brake géife verkaf,
war hie glaich Feier a Flam. Zesumme mat de
Sennengerbierger Leit huet hie 4 Modulle vun der gréis-
ster Lagerbrak® kaaft, als Entrée eng déck stenge Mauer
mat enger Klack uewendrop virdru gebaut a faerdeg war
d’Kapell. Si hunn se der Muttergottes vu Loretto geweit
an énnert deem Numm steet se och haut nach um Sen-
nengerbierg. Si verréit hiren Ursprong awer bal net méi,
leider steet och ndischt dovun um Informatiounspan-
neau, deen d’Gemeng virdru gesat huet.

Loretto-Kapell: Hannert der décker Front-Mauer mat der Klack
erkennt een d’Schraasseger Brak un der charakteristescher RAD
Fénster Foto: LW 11.10.1947 (BNL scan).

En aneren Deel vun der grousser Brak ass an der Gemeng
Schétter bliwwen an huet do den Numm Schétter Bud
kritt.” Och bei déser Brak ass vu baussen, ofgesi vun de
charakteristeschen Dimensiounen, kaum nach eppes vun
hirem Ursprong ze erkennen. Banne gesait een dogéint
nach gutt, datt et mol eng RAD-Brak war.

Den 12. Dezember 1947 huet d’Létzebuerger Wort, op der
Sait 6 gemellt, datt zénter Méint némmen nach Ruine
vum alen Aarbechtslager zu Schraasseg géifen iwwreg
bleiwen. Warend dem vergaangene Summer, hatt d’Se-
questeramt d’Buden an de Verkaf gesat. Eng Hallschent
vun esou enger Brak war zu Schétter an e Porsall émge-
wandelt ginn. Si géing de Sonndeg drop,de 14.Dezember,
ageweit ginn.” En Artikel iwwer d’Feierlechkeete vun der
Aweiung, iwwer déi an der selwechter Dageszeitung be-

¢ LW, 11.10.1947: Am Artikel geet rieds vun der Kantin, also
der Brak vun 33 Meter (10 Modullen), déi mir weider uewen
als Speisebaracke identifizéiert hunn. D’Moosse vun der
Kapell hannert dem Virbau sinn ca 8,20X15,05. Dat
entsprecht, wann een di nodréiglech Verkleedung vun de
Baussewann wegrechent zimmlech genee der Gréisst vu 4
Modullen.

7 Dem Mil WEBER no (Viirgeschicht zu der « Schétter Bud", S.
43), war et némmen een Deel vun enger Schraasseger RAD-
Bud, déi seng Plaz bei der Schétter Kierch fonnt huet. Déi
beschrankten Ausmoosse (5-6 Modullen) vun der ,Schétter
Bud” bekraftegen déi Behaaptung. An déser Broschiir
schreiwwt iwwregens d’Léierin Milly THILL, wéi d‘Schétter
Bud spéider zum ,Centre culturel®ginn ass ... (S. 19-42).

D’Schétter Bud: Deen aneren Deel vun der ,Loretto-Brak“ass op Schétter hannert d’Schoul komm. Si war noenee Poorsall, Centre
culturel, Scoutsheem a Jugendhaus, ... a steet nach émmer, Virun e puer Joer gouf se renovéiert an huet vill vun hire Charakteristiken

agebéisst. (Archiv MT)

Dés Bannen-Opname vun der RAD Brak vum CTF
Bouneweg ginn e gudden Androck vun der Gréisst vum
Raum. Am Original huet se 6 Modullen, d.h. si ass 19,8

m laang an 8,14 m breet (ddr stoungen der 6 am

Schraasseger Lager). Do war Plaz fir 30
Aarbechtsmdnner. Nach gutt ze erkennen de Baukaste-
Systeem vun de Braken. Ennert anerem gesiit ee schéin
dAndeelung a Modulle vun 3,30 m an di einfach
Manéier wéi di ganz Struktur zesummegehale gétt (Cf.
Kapitel iwwert d’Braken). Weider Fotoen vum Opbau
vun déser Brak an der Annexe V. (Archiv MT & CV)

riicht gouf, huet behaapt, datt d’Initiativ vum Akaf vun der
Bud vum Schétter Paschtouer Mathias PETERS ausgaan-
ge war, deen de séilesche Baistand vun de Krichsgefaan-
genen zu Schraasseg an deenen zwee Krichsjore ge-
leescht hatt.!

",

De fréiere « Scouts-Home » vum Belair. Déi RAD-Brak ass 1947 «
vun der Arméi » versteet ginn. Si kénnt wuel och aus der
Schlassgewan vu Schraasseg. (Foto: LW, 25.05.1948, Num BNL)

Eng weider Brak vum Schraasseger Camp ass och op
Wanderschaft gaangen a misst op Belair transportéiert gi
sinn. D’Létzebuerger Wort vum 5. Juni 1948, (Sait 13)
publizéiert namlech 4 Fotoe vun der Aweiung vum neie
Scout-Home um Belair, déi kuerz virdrun, de 23. Mee,
gefeiert gouf. Eng vun dése Fotoe weist eng Konstruk-
tioun, wéi mir se kennen.? De Site vun de Belairer Scou-
ten erzielt ons dann och, datt dése Chalet aus Holz 1947
effektiv vun der Létzebuerger Arméi versteet gi war. Et
gétt awer net gesot, datt déi Bud vu Schraasseg kéim. Si

1 LW, 16.12.47,S.4.

2 Den neien Scout-Home louch hannert der Schoul, rue des
Archiducs. De Bericht iwwer d’Feierlechkeeten am
Létzebuerger Wort erzielt ndischt iwwer de bescheidenen
Ursprong vun désem neien Home. (LW, 25.05.1948,S.4 a
05.06.1948,S. 13 mat Fotoen. Och am LW, 04.10.1956,S. 3:
Ein Skandal im Belair-Viertel an am ET, 25.09.1956.

D’Scoutsheem um Houwald (Archiv Nico EICHER/Roland
SCHUMACHER).

ass iwwregens 2008, no gutt geleeschten Deéngschter,
ofgerappt ginn.3#

Souwait eis Recherchen zum Verbleif vun de Schraas-
seger Braken.Vun den 10 Brake konnte mer der ca. 6 lo-
kaliséieren: 3 zu Dikrech, 1 zu Diddeleng, 1 um Sennen-
gerbierg/Schétter an 1 um Belair. Bleiwen der nach 4,
wou mer net wésse, wat mat hinne geschitt ass.

E klenge Verdacht gétt et bei désen drai Braken:

= Eng Brak déi de Scoute vum Houwald als ,Home"
gedéngt huet. Si stoung virun enger Zait hanner
dem Haerz-Jesus Klouschter um Houwald, mee ass
mam Klouschter verschwonnen fir dem Altersheim
genannt ,Beim Klouschter® Plaz ze maachen. D’Brak
kéint natierlech och vum Lager um Holleschbierg
stamen.

= Eng méi kleng Brak zu lerseng hannert der Kierch
erop bei de Bésch. Si ass a privaten Hann, nei
ugestrach a besonnesch bannenan anescht
ageriicht. Alles in allem ass se awer nach ganz gutt
als RAD Brak erém ze erkennen.

= Eng Brak zu Bouneweg, déi de CTF (Coin de Terre et
de Foyer) 1948/9 engem LW-Artikel® no zu
lechternach kaf hatt. Dat war da wuel eng Brak aus
dem lechternacher Krichsgefaangenelager. Well et
awer offensichtlech eng RAD Brak vum Typ RL IV
ass, wélle mir net ausschléissen, dass se
ursprénglech aus engem Létzebuerger RAD Lager ...
a firwat net deem Schraasseger ... hir staamt. Dem
CTF verdanke mer e puer Fotoé vum Opbau vun
hirer Brak aus eenzel nummeréierten Elementer (Cf.
Annexe IV) an och vun engem wéineg verannerten
Interieur vun der originaler Brak (Fotoe Lénks).

> belair.lgs.lu., eise Grupp.

* Och gouf et zu Mutfert bei der Haaptstrooss eng Bud. Si
war vun de Scoute beluecht, iert si duerch Feier zersteiert
gouf.

> LW,04.06.1949S.9

by T

Eng kleng RAD Brak a Privatbesétz zu lerseng (Archiv Mb.

ANNEXE | - ARBEITSDIENST-VERUERDNUNGEN

91 1
Herauegegeben vom Chef Der Zivilverwaltung In Lugxemburg
Ericheint nach Bebarl Eingelpreis: 20 Dfa
1941 I Ausgegeben in Luzemburg, den 14, Februar 1941 %r. 13
20. 1. 41 Dreizehnte Berordnung fiir ben Bereid) der Lebermirtichaft. (Vert b i
von fufis und Handbillen aller Grofen an ﬁcgt?erbm(m;:r?uf 0 Sselering 97
20. 1. 41 Biergehnte Verorbnung fiiv dben Bereidy der Leberwirtihaft. (Ledermaren aus uss
taufditoffen fiir Leder). 97
12, 2. 41 Betanntmadjung {iber bdie Ablieferungspilicht fiir Hafer, Hoew und Strok Q8
12, 2. 41 Befanntmadjung iiber ben Eintritt in den Reidsarbeitsdienft. 58 I

Befanntmadung
iiber den Ginfriff in den Reidsarbeitsdienil.
Tom 12, Februar 1941,

Die Meldoung der lebigen minnliden unbd weibliden
Angehirigen der Geburtsjabhradnge 1919 bis 1922 zum
Eintritt in ben Reidysarbeitsdienft find joforf, fpiteftens
bis gum 20. Februar 1941, bei ber fiir den MWobnort zu-
ftindigen Sreispolizeibehorde, d. h. in ben Randlreifen
Efdhy, Dietird) und Grevenmadyer beim Lanbdrat, in ber
Stadt Buremburg beim Polizeiprifidenten eingureiden.
Die fdyriflide DMeldung muf Name, Borname, genaue
Unidyrift, Beruf und Staatsangehirigteit enthalten. Die
Miufterung ber fih Pelbenden finbet in ber Jeit vom
24. Febuar ab ftatt. Ueber den genauen Tag unbd Dot
ergeben  fiir bie eingelnen Wreife tweitere Befannt-
madyungen. Die Fabriojien jum Dufterungsort werden
erfefyt.

mwaltung ihren Wobnfig haben. Bei der Einftellung mwer-
ben foldje Bewerber bevorzugt, bie fiir die Fiihrers und
Fiibrevinnenlaufbahn bes Reidjsarbeitsdienjtes in Frage
tommen.

Die Einberufing fiir eine fed)smonatige Dienftjeit
im mdnnlidyen 2Arbeitsdienft erfolgt vorausfidtlid) zum
15. Miiry 1941 moglichft in ‘Reidysarbeitsbienftabteilun:
gen, bie im Bereid) des Gaues Mofelland liegen. Die
Einftelfung in den weibliden Arbeitsbienft erfolgt vors
ausfichilich sum 2. April 1941.

Die jeht freimillig abgeleiftete Dienjtzeit wird bei der
fpdteren Ginfiihrung der gefellidhen Reidysarbeitsdienjt=
pilicht fiic Buremburg auf die Pflicytdienftzeit voll an=
geredinet.

LQuremburg, den 12. Februar 1941.
Der dhef der Jiviloermaliung,

Borausfefung fiir dben Cinfritt in den Reidysarbeits- in £ b
dienjt ift, daf bie Bewerber bdeutfdhen ober artver- R o
manbdten Blutes find, bie [uremburgijde Staatsangebhi= Gufiav Simon.
rigteit Defigen und im Berewh bes Chefs ber Jivilver- Giauleifer.
f=
1941 Unsgegeben in Lugemburg, den 6. Juni 1941 Nr. 36
Zog Inpalt Geite
10, 5. 41 Rerordbnung iiber bdie Eingiechung von Geridytstojten und Vermipensitrafen jomie
iiber gerichtliche $Hinterlegungen. 231
FRetanntmadung betrefiend bie Bobenbenuhungserhebung 1941, 231
23. 5. 41 Berorbnung liber bdie Reidysarbeitsdienjipiliht in Luremburg. 232
24, 5. 41 ‘Befunnmmﬁﬁung uber Hod|ipreile beim WBerfau] von Brannimein. 732
24, 5. 41 Werorbnung iber die Megelung der Bauwirtichaft in Luremburg. 234
en 28. 5. 41 Berorbnung diber die Befdhlagnahme und BVerwertung von Sdajwolle. 234

Yerordnung
iiber die Reidysarbeifsdienfipflidf in Curemburg.
Tom 23. NMai 1941.

Auf Grund der bem Chef der Jivilvermaltung in Lu-
remburg erteilfen Ermddtigung wird fiir deffen Bereidh
perorbnet:

§1

(1) Alle miinnlichen und weiblichen Bewohner von
Quremburg jwifden dem vollendeten 17. und vor voll:
endetem 25. Qebensjafr, die die luzemburgifde Staats:
angehirigleit befigen, fonnen jur Dienjtleiftung im
Reidhgarbeitsdienjt herangezogen werden.

(2) Fiir odeutjde MReidysangehorige gelten die Bor-
{driften des Reidysarbeitsbienjtgefehes.
9

Die Boridyriften des Reidhsarbeitsdienftredyts finden
finngemd Unwenbdung. g
3
Die Werordbnung tritt am Tage nady ihrer BVertiin-
bung in Kraft.
Luremburg, den 23. Mai 1941.
Der Chef der Fivilvermwalfung
in Cugemburg.
Guftav Simon
Bauleiter.

ANNEXE I - VIRLEEFEGEN ENTSCHEET NO DER MUSTERUNG FIR AN DEN RAD




ANNEXE Il - SPUERE VUM LAGER

T N Puy, i . :

vun 2012 ze gesinn ass, kéint d'Gemaier an den Agank zu engem Ennerstand sinn, uewen um Lager am Bésch,
en Zditzeie geschwat hunn. Leider ass dés Plaz fir eng Iwwerpréiwung de Moment net erémzefannen. (Archiv MT)

e G i Sl il i =

haut nach Waasser, den Debit ass awer éischter bescheiden. (Archiv MT)

Eng vun de RAD-
Kennmarken, déi
bei der Fiihrer-
brak fonnt gi
sinn. (Archiv MT)

E Schacht vun engem Waasser-Reservoir, deen zum Waasserver-
suergungssystem am Lager gehéiert huet. (Archiv MT)

Opnamen aus dem Waasserhaischen (Foto S. 17): e Waasserschacht mat futtissem Bétongs-Deckel an eisen Tréppleken, vun der Quell
gespeist; en Emplacement am Buedem wou eventuell eng Pompel stoung, déi d’'Waasser erop an d’Réier gespeist huet. (Archiv CV)

ANNEXE IV - OPBAU VUN DER
BRAK'VUM CTF BOUNEWEG 1948

Déi an Eenzelstécker zerluechte Brak gétt, vun e
puer Memberen aus dem Gaart an Heem vu
Bouneweg, Schrétt fir Schrétt nees zesummebadut.
Hei gesi mer, wéi en 1,1m breet Element mat
Fénster an d'Riicht gesat gétt.

D’Madame kuckt besuergt no, wéi de Mann
do uewen téschent den Dunne jongléiert fir
di ganz Daachkonstruktioun mateneen ze
verbannen. Awer all Piécé si nummeréiert an
d’Ldcher fir di norméiert Schrauwe si
virgebuert. Do kann ndischt schif goen!

Et huet sichtlech
Spaass gemaach

an d’Resultat léisst
sech wierklech weisen!
(Foto énnen)

Wat war dat fir e Lager?

I L
Wei huet et sech vun engem Reichsarbeitsdienst (RAD) La
d’Internéierung vu Kollaborateuren, dann zu engem Kri
der Wehrmacht a schlussendlech zu engem Militéqcamp

